UKUPWILILIK A

% Natotela, Munyina Neville. Mwashibukeni, mwe fibusa.
Ndi uwansansa pakuba muno munonshita yalucelo,
kabili kuti Nalanda icintu cimo cine palwakwa munyinefwe.
Nalimulaile ukuba pa mulabasa, kabili Nsha—Nshasangilweko
umulungu umo, kabili umulungu wakonkelepo Nalilabileko.
Eico Natontonkenye ukutila umuku wabutatu ulingile ukuba
u—umuku wabune, Ningile ukucita ico.
2 Eico Nalifye palya, muli miniti imo iyanshita, miniti
fye imo. Na Munyina Snyder aali panse, eico twaingilefye
mukwangufyanya  no—nokwingila mumulabasa. Kabili
Ndetontonkanya wukutila twalibalengele ukukana umfwa
bwino, ilyo twaingile ifyo, panonofye. Eico. . .
3 Kabili Nali apo, ndeingila, Natontonkenye pesambilisho
ilyakushimikilapo, namwishiba. Kabili ilingi line ukwandi,
kusenda nalimo ora nacitika. Kabili Nashimikile ikumi limo
na yasano, ikumi limo na cine konse konse ba miniti, kanili
Naloleshe pamulu, nenkoloko yatile ninshita yakufumapo. Eico
tuli nokutwalililapo pa Cibelushi cikakonkapo, nangu inshita
imo. Ico nacilungama.

4 Pa Mulungu wafumineko, twali pa chapitala 10 iya Ba
Hebere, kabili twatampile pa versi 1, kabili tatwatwalililepo
ukuya kuntanshi.

5 Mwilaba ukulongana mu Indianapolis uno mulungu. Nga
umo muli imwe, nangu nga namukwata bacibusa abali bonse
kulya, mulandu nshi, balembeleni nokubeba. Ukulongana
kukatendeka mailo ubushiku pa sebeni koloko, ku Cadle
Tabernacle mu Indianapolis. Kabili pakalamba apakwikala,
mupepifye ne kana limo nomwanda umo abantu kuti—kuti
bakumana. Kabili musonkano uunono, kena—kena kabungwe
akanono. Ine mucine nshaishiba neshina lyakabungwe.
Balekwata u—ukulongana kulya, nangu umusonkano.

6 Kabili muli uyu musonkano balinjipwishe ukuba kalanda
wa bushiku. Eico i...Ndetontonkanya isenge iline, ichalichi,
akabungwe, kakwatafye abanono nganshi, ba membala abanono
nganshi. Kabili eico...Kabili nomba, munshita yabushiku,
Nkakwata u—ukulongana kwakulanda cila bushiku, pali Cimo
ukufika pali Cisano. Pali Cisano ubushiku empela yakulongana.
Eico, nga mwalikwata ifibusa mu Indianapolis, mulandu nshi,
mukesefye.

7 Kabili napabushiku bwalenga amakumi yabili-na butatu,
ulucelo lwapa bushiku bwalenga amakumi yabili na butatu,
nga kukaba umuntu umo uukalapita muno, pali cuti wenu; nga
fintu waba mweshi wa cuti, nga fintu caba, mu Kapepo

kakalamba. Minneapolis, Abena Kristu Bashimakwebo
Lyonse balekwata umusonkano wabo ku Minneapolis. Kabili
ukulongana kwakwiswila kukaba pabushiku bwa makumi
yabili na butatu, mwikulo. Umwikulo wa lucelo nipabushiku
bwalenga amakumi yabili na btatu mu Kapepo kakalamba. Ndi
nokulanda pa mwikulo wa lucelo, ukwisula ukulongana.

8 Nomba, pabushiku bwalenga amakumi yabili na bune,
Nkaba nalyo line mu Minneapolis, kabili Nkaba pa Hearts
Habour Tabernacle, na Shimapepo Gordon Peterson. Kabili
nabakwata pologolamu yakutambisha pa citunshi tunshi kulya.
Eico nga—nga mukabapo, mulandu nshi, mukese.

9 Kabili nomba pa bushiku bwalenga amakumi yabili na bune,
nangu amakumi yabili na isano, ukuba, kutampa umusonkano,
kabili tukaba kulya. Bwena butantiko ubwaibela nganshi.
Mista Roberts, Mista Hicks, ine wine, bakapyunga nabambi
abengi, bakabako. Kabili takwaba pologolamu iyaatantikwa.
Ba Shimakwebo abaume Abena Kristu, aba mwisulo wa
Bena Kristu Ba Shimakwebo Abaume, balefwaya ukuti kube
ukwaisuka, pali fyonse fintu Mupashi wa Mushilo engalanda
ukuti bacite; bonse ukuba palya. Kabili tabakwatapo nangu
kumo ukwaba ngefyo, kabili tabasabankenye pali bakalanda
bandi nangu bamo. Ukulandafye kwasabankaniwefye kwa—
kwalucelo lwapa bushiku bwalenga amakumi yabili na itatu.
Mfwile nalanda pa mwikulo wabo, kabili ico calibilishiwa.
Nomba, ifwe bonse tukaba kulya, tukalalolela pa Mupashi
wa Mushilo. Ico cilingile ukuba icisuma nganshi, bushe tacili
cisuma? Bonse nga kuti twaipelafye fwebene ku Mupashi wa
Mushilo, ninshi eco, noku Muleka ukutubomfya mumusango
Enga—Engafwailamo ukutubomfya. Nomba. . .

10 Kabili nomba ukukakonkapo ukulongana, uko Njishibe,
kulongana kwa Azuza Street Rally. Ku. ..Kukesa mu Lusuba
lunono pabushiku bwalenga ikumi limo na bsano. Nkesula
ukulongana kulya ku musonkano wafyalo fyonse uwa Azusa
Street; imyaka amakumi yasano iya pentecosti mu United States.
Nabafisha imyaka amakumi yasano, mu Lusuba lunono ululeisa,
ilyo Mupashi wa Mushilo wabalilepo ukuwa mu Azusa Street
Mission. Iyakale. . .Ndecetekela cali ni minshoni uwakale uwa
Baptisti, nangu ku Azusa Street mu Los Angeles, ku California,
epo u Mupashi wa Mushilo mukubalilapo waponene, imyaka
amakumi yasano iyapitapo, ulu Lusuba lunono luleisa.

11 Kabili ilyo Nali ku Cow Palace, imyaka ibili iyapitapo,
Natile, “Ukuba, amakumi yasano, ishiwi pentecosti lipilibula
‘amakumi yasano, eico mulandu nshi ifwe tatwinga kwatilafye
ukulongana ukukalamba?” Kabili, namwishiba, ico cabilime,
kabili nabakwata umusonkano wa fyalo fyapusana pusana.
Kabili ukabela ku Angeles Temple. Kabili inshiku shisano
ilyo taulabako, Mfwile nayamonako kuncende shapusana
pusana. Oh, kulya ku Mpongolo ya ku Kabanga kabili...

nangu Ndepilibula i Mpongolo yaku Masamba, kabili nokuya
mu—mu musumba wa...Oh, ilye misumba inono, imisumba
isano iyapusana pusana, ukupanga akanono kabulendo
kakuyamonako, ukulongana kwanshita yabushiku kumo,
nomba nokuya ku—kumusonkano uukalamba.

12 Kabili nga mukaba mu California, nangu kulya, bamo
imwe mwebafumine ku California, ibukisheni ico. Tuleenekela
ukukwata inshita iikalamba iyesenge pamo nabantu bakwa Lesa
pali ilya nshita.

Nomba natupepe.

13 Shifwe Wesu uwa mu Myulu, twa Mutotela, muno lucelo,
palikalamba, ilyabukata ishuko lisuma ilyo tukwete ilyakwisa
mu Kubapo Kwenu, nemitima iyasekelela nokupela ukutotela,
pantu ukutila Yesu u Mwana wakwa Lesa alitusuminishe
ukucita ici. Kabili ukusenamina Kwakwe ekutufishishe pali ino
nshita. Kabili tuli abansansa pakuba pano ileelo.

14 Tuli abansansa pakutila twalikwata incende ino iinono
umwakulongana. Yena ni ncende iyaisuka, Baibele iyaisuka,
ne mitima iyaisuka kukupokelela i Cebo cakwa Lesa ne Mbila
Yakwe. Kabili twapepa ukutila Mupashi wa Mushilo alaisa
nokwisusha umulale onse uwa mitima yesu no busuma Bwakwe,
ilyo tulebelenga i Cebo Cakwe. Pantu calilembwa ukutila,
“Umuntu takekalile ku mukate weka, lelo ku Cebo conse icifuma
mukanwa kakwa Lesa.” Eico, O mwe Lesa, isuleni akanwa kesu
ileelo, ukutila Nimwe mulande, kabili imitima yesu, ukutila
Mupashi wa Mushilo eo omfwe. Pantu twaipusha ico mwi Shina
lyakwa Yesu, u Mwana Wenu. Ameni.

15 Pa Mulungu wafumineko, mwi Buuku lya Ba Hebere,
twatampile ne chapitala 10, kabili twalifumineko twaya
kwisambilisho limbi, ukwabula ukwishiba uko Mupashi
wa Mushilo aletutwala mu—mukufumyapo apakufundila,
tapali icapekanishiwa libela, ukulolelafye ukusela Kwakwe.
Twabwekele kukwishibila libela, ukufuma apo.

16 Ntile, ukuba, Ndi uwansansa pakumona Nkashi Hooper
naikala palya, muno lucelo. Nkashi Flo, mucine ndi uwansansa
pakumumona. Mwebengi nalimo tamwamwishiba, bamo muli
imwe. Kabili alilwele ubulwele bwantanda bwanga pamyaka
iingi, kabili alelalafye pabusanshi, nokwendauka monse mucalo,
ukwesha ukusanga ukundapwa. Kabili, ileelo, tuli abansansa
pakumumona naikala mwi hema, alemoneka bwino, ileelo.
Ukutotela kube kuli Lesa!

17 Nomba, kalemba wa Nkalata ya Ba Hebere alingile
ukuba ni Paulo, pantu cileumfwika kwati kulemba kwakwe.
Kabili Inkalata ya Ba Hebere yali yaba Yuda, aba Hebere.
Kabili cali ni Paulo uwaleesha ukupatula amalango ukufuma
kukusenamina, ukulangisha u—ubupusano pafintu amalango
yali, nefyo ukusenamina kwaba, pantu aba Hebere bali pesamba

lya malango. Kabili nomba Paulo aleesha ukubalanga ifyo
ukusenamina kwali. Kabili Ndetontonkanya, palwandi, ukutila
chapitala ya 10 apa, kabili vesi ya 1, kuti yaba ulufungulo
ulwapwililika kuli ici cintu conse.

18 Nomba tukwete chapitala ya 1, iletampa. “Lesa,
munshita shakale, mumisango iyalekana lekana alandile kuli
bashifwe ukupitila muli bakasesema, lelo muli buno bushiku
bwakulekelesha kupitila mu Mwana Wakwe, Kristu Yesu.”

19 Nga twaisa ku chapitala 7, ukumoneka kwa kwa
“Melkisedeke.”

20 Twaisa mu chapitala 9, ica “bushimapepo,” ifyo ukutila
Kristu aishileba Shimapepo Mukalamba uwesu, ukusenda
icifulo cakwa shimapepo mukalamba umukote.

21 Nomba ukucileta ku chapitala 10, twaisa mu, “Amalango
ukuba ichinshingwa ca fintu ifikesa.”

22 Ngatwaya mu chapitala 11, kabili cena conse caba palwa fi—
iinshingwa ifisuma ifya cicetekelo, intukushi sha cicetekelo, ifyo
“ukupitila mucicetekelo” bacitile ici na ici icintu. Kabili ifyo,
“Ukwabula ifwe tekuti bena babe abapwililika,” pantu bena
baba aba cinshingwa ca ici icileisa. Kabili nomba twaya mu
chapitala ca 11, kabili Paulo. . .

23 Nangu, mu chapitala 12, Paulo aletila, “Ukumona
ukutila ifwe natushingulukwa nekumbi ilikalamba ilya nte,
lekeni tulambalike icisendo conse, nolubembu ulututebelele
mukwanguka, ukutila twingabutuka nokutekanya ulubilo
ulwaba kucinso cesu.”

24 Chapitala 13, chapitala cakulekelesha, catile, yapwila pali
ici, ukuya kumpela, ukutila Yesu Kristu aba fyonse muli
fyonse, ukutila, “Ena aba cimo cine mailo, ileelo, nenshiku pe.”
Mwamona? Ukulangisha ukutila cali ni Kristu kunuma uko ilyo
amalango tayalabako, cali ni Kristu mumalango, cali ni Kristu
munshiku shakusenamina, kabili cikaba ni Kristu inshiku pe.
“Yesu Kristu cimo cine mailo, ileelo, nenshiku pe.”We cikope we
Inkalata yaba Hebere yapenta kuli ifwe.

25 Nomba, ukutendeka nakabili nomba na vesi ya 1, lekeni
tubwelele kunuma. Umulungu Wafumineko, twatontonkenye
ukutila kuti twafika kwisambililo ilya Kupwililika, kabili
nomba Lesa alatusesha nokukwata wkwishibila libela,
ukutulangisha ukutila uko cibe isonde talilapangwa. . . Nibanga
abaliko kuno pa Mulungu wafumako? Lekeni tumone ukuboko
kwenu. Bushe na mucumfwa? Ilyo isonde talilati lilengwe, ifwe
twalibikilwe muli Kristu. Tontonkanyeni pali ico.

26 Lesa, pakuba uushakwata intendekelo nangu impela, Uyo
ushingabepa, tekuti alande icintu icili conse icapusana, alishiba
ifintu fyonse, uwapwililika fye pa kutendeka ngefyo Aba
pampela, kabili ukuba fye uwapwililika pa mpela ngefyo

Ali pa ntendekelo. Lesa takwata impela, kwati Muyayaya.
Tekuti musange icifutu cacintu cashinguluka icapwililika. Kuti
wabutuka nokupita mu nkulo, no Muyayaya, kabili takwakatale,
ukutala, ukutala ukuba impela kuli cena. Kabili uyo e musango
Lesa abelamo. Kabili ilyo Ena...Intanshi ali ni Lesa, uyo
lyonse ali, Ena takwata intendekelo kabili yakwata epo apela,
ukupwililika, icakubalilapo, kabili Ena lyonse akaba cimo cine.
Ena tekuti acinje. Aba uwapwililika cimo cine.

27 Nomba uyu munyololo wuukalamba uwakupwililika
walyonawilwe mulwelele lwanshita. Inshita yaishile, pa
mulandu wa lubembu. Natulenge icikope canshita. Natumone
icashinguluka icapwililika, inshiku pe, inshiku pe. Kabili
nomba, panshita fye imo, ulubembu lwaponenemo, nokubikapo
i—iinono...Nga fintu umukashi wandi acita, apanono
“apaonaika” nangu apafuma apanono mumunyololo. Eico,
cileka panshi nomba. Umuyayaya uletwalililapo, lelo tawaba
mumibele yauko uwapwililika. Apa pali apalekana apanono
pabamo, taputukila uku kunshila, kafumina uku kunshila. Lesa
acitile ico pantu Satana ewalengele ico. Kabili caishileponena
munshita imo, iyakwesha, nokulenga ukupwililika, nokusamba
abaluba. Ukutila, Lesa ukupitila mukusenamina Kwakwe
ukwapulamo, nalimo ubushiku bumo kuti afumyapo palya
apaonaika, nangu apalekana, ukukabwekesha mucashinguluka
icapwililika, kabili atwalililapofye cimo cine fye. Mwacimona
ico?

28 Inshita! Nomba, inshita mukashinguluka akanono; kalaya
kaleshingulukila panshi. Yesu afumine ku Muyayaya ukuya ku
Muyayaya, lelo Ena aingile mulwelele kabili apangilwe umubili,
kabili apitile muno ukuti ashishe, nangu ukushinga umushilwa
wa Mulopa ponse pancende apa, ukuilubula nokuampanya
nakabili kuli Lesa, ku Muyayayaya onse. Mwacimona ico? Ifyo
efyo inshita yabafye.

29 Nomba, Lesa, ilyo catampile apa, kumpela yakafundo
mucashinguluka icapwililika, icicipanga ukubamo akakakwa
muli yena. Ilyo Lesa atendeke kulya, Ena ali uwapwililika. Ifintu
fyonse ifyo Asosele fyali ifyapwililika. Ifintu fyonse ifyo Acitile,
filacita, fyaba ifyapwililika.

30 Eico, nomba, Baibele itila, ukuti, “Kristu Yesu aali
Mwana wa mpaanga uwaipaiwe ukufuma,” kukutendeka
kwa akakakwa akanono, “ukutendeka kwe sonde.” Kristu
alipaiwe pa kutendeka. Nomba, Ena mucine taipaiwe mpaka
imyaka amakana yane panuma. Lelo, umulandu Aipaiwe lyena,
pantu, “Mukutendeka kwali Cebo, kabili Cebo ali pamo na
Lesa, kabili Cebo aali ni Lesa.” Mwacimona ico, Munyina Egan,
ico Ndepilibula? Mwamona? Aali ni Lesa, mukutendeka. Kabili
lintu. ..

31 Nomba, Satana kuti...ta—tapangile ici icakakwa, ici

icaonaika. Tacipangile. Satana tapanga. Satana apilibulafye ifyo
Lesa apanga.

32 Lolesheni, Ndelanda ici pakutila mwingeluka. Lino libumba
lyabakaalamba, kabili ifwe bonse tuli bantu baupana fwebengi,
nalimo amapesenti amakumi pabula. Kabili Ndesubila
abanakashi imisepela nabaume balakutuluka ishiwi lyabo,
ico Ine. . .Imwe mwangumfwa ukulondololafye icintu cimo.

33 Umwaume nga abula umukashi, umwanakashi, kabili
aba umukashi wakwe, kabili baikala pamo ngo mulume no
mukashi pamyaka amakumi yasano; babafye abasangululwa
abapwililika kabili ababula ukukoweshiwa kwati tabaishibepo.
Ubo—ubo ebutantiko bwakwa Lesa. Lelo ulyo mwaume
nangu umwanakashi ukuya ikala no mwaume umbi nangu
umwanakashi, ico kupondamika, cilenga abana ba mucani
ukufyalwa. Lelo nga baikala mukumfwana ukwapwililika,
iyo ninshila yakwa Lesa. Lelo Satana alesa nokubika
ulunkumbwa mu mwaume nangu umwanakashi, kabili
bekala ukukanasuntinkana nemilapo yabo iyacupo, kabili
uko kupondamika. Cena cimo cine fye icakukumana, lelo
calipondamikwa.

3¢ Eico ifyo efyo Satana acita ne cintu icalungama icakwa
Lesa, alacipondamika. Ico eco Satana alecita ileelo ku cituntulu,
icituntulu (Kutikeni!), ku Mbila yakwa Lesa iya cine: ala
Ipondamika, alalenga icintu cimbi, uku Ilenga ukumoneka
ukuba icintu cimo ico Yena taili.

35 Mwisonde ileelo, tulesanga ukutila kwaliba abantu, Baibele
yalisobela ico, amabumba yatatu aya bantu.

36 Bamo pali bena bantu batalala, abashinga cinjishiwa, ababa
nefyakukonka, bacaibela, bena bayafye kuntanshi, tacacila
pakubafye mukabungwe. Balaya ku chalichi, balanda panono
palwa ici, ico, napali Shikulu, nafimbipo, babwela, lelo takwaba
ukupitamo ukwine kwine ukwakufyalwa cipya cipya. Oh, bamo
muli bena balalanda ico, lelo umweo wabo ushininkisha ukutila
cena tefyo caba. Nomba, ico cili kulubali lumo, ukutali nganshi.

37 Kabili nomba, kuno lubali kulubali lumbi, abafulungana,
kabili ica cine, chalichi ca cine, Yesu efyo alandile, “Kuti caba
mupepi pepi naco, kuti cabepa nabasalwa bene.”

38  Nomba, abantu abengi, lilya line fye ilyo bamona
ukufulungana kwasakanishiwa ne cituntulu, “Ah,” bena
batila, “tapaba nangu cimo kuli ico,” twalililapo. Mwamona,
ico cintu cimo cine ico aba Fariseo bacitile. Satana tangalilako
kukwesha ukupilibula mububi ico. Ena aleesha ukupondamika
ici Cine. Kabili uyu wafulungana apa aleesha ukupashanya cilya
Icine. Mwamona? Apo epo umushila wabusanso bwalambalala,
apa pene.

39 Nomba, naciyana kuli ifwe ukwikala aba bumupashi,
ukubelenga i Cebo. Kabili icintu icili conse icima, kunse,

ukupusana ne Cebo, nomba ciposeni kumbali. Uyo e mulandu
wine, inshita ishingi, ukutila Ndi. . .

40 Banjeba ukutila Naliba uwabula uluse kuli bakashimikila
abanakashi. Baibele itila belalanda mu chalichi. Baibele
yalibabinda ukulandila mundimi, nangu icintu icili conse, mu
chalichi. Ningile ukwikala ne Cebo, ukumona apo Cibelele,
ukulolesha pali Cena.

41 Mwisonde ileelo, umo yonse ayo amasambilisho yema, loleni,
pamabumba yonse ayashilya inama. Nabakonka amafunde,
ukutila, “Ningile ukucita ici-na-ici. Nga Nshilelandila mu
ndimi, nga Nshilecita ici, nga Nshilebilikisha, nga Nshileshana,
kuliko icintu cimo icalubana na ine.” Ico kukonka amafunde.

2 “Ifwe twalipusukila kukusenamina, ukupitila
mucicetekelo.” Tapali nangu cimo ico mwacitile; cintu ico
Acitile. Acitile ico imwe tekuti mucite. Nga kuti waipususha
wemwine, ninshi Ena nga tafwile. Lelo Alifwile, pakutila
akupusushe, apo iwe tekuti uipusushe wemwine.

43 Lilya ipinda ilyakale ilyakwa Lesa lishakwata umucinshi,
litila, “Lesa afwilisha abo abashingayafwilisha abene...”
Nangu, “Lesa afwilisha abo abayafwilisha abene,” efyo
balanda. Ico caba mukupilibula. Nga cakuti kuti mwayafwilisha
mwebene, Lesa alenekela. Lesa afwilisha abo abashinga
yafwilisha abene. Kabili imwe tekuti muyafwilishe mwebene,
ukupusuka, eico Lesa, ukupitila mukusenamina Kwakwe,
alimupususha.

44  Nomba, moneni ifyo cawama! Amalango, yakalamba mu
Muyayaya, ifyo Lesa amwenene libela ici icashinguluka.
Kabili nga Ena nga takwata intendekelo nangu impela, kabili
tekuti—tekuti abe icintu cimbi. Lekeni nsende ici, pama
miniti yasano, ukucingisha, mumaka, nokucipopa, icakuti
cikapusumuka mumano yenu nakabili. Lekeni Mupashi wa
Mushilo nomba wise nokucoca pamo necitemwiko, icakuti
mwikacisha.

45 Nomba lolesheni. Lesa, Uyo ushingabepa; Lesa, Uyo
uushakwata intendekelo nangu impela. Kabili Nalanda ici
nakabili ku bantu abafilwa ukuipelesha palwa kundapa
kwamaka yakwa Lesa. Nga Lesa alilaile ico, Lesa alingile
ukusakamana ubulayo Bwakwe. Ena tekuti acileke.

46 Nomba lolesheni. Ilyo Ena talati abike i Cebo icalembwa,
kabili, Aya e mano yakwa Lesa. Apa Epo cili. Aya e mano yakwa
Lesa, ayo Atontonkenye, ilyo umufula we sonde taulabikwa.
Efyo cili. Uyo emulandu Enga Cibikila pa Cebo icalembwa,
nokulanda ifikacitika, pantu Ali Cimwene ilyo umufula we
sonde taulalengwa, kabili alishibefye ifyo Cena cali nokuba,
nokulanda Ico.

47 Kabili nomba Apele ukwishiba Kwakwe kuli bakasesema,
kabili ba Cilembele. Kabili cila mwaka, cila imyaka umwanda,

tula Cimona cacitika filya finefye. Lesa, ukupela ifinshingwa
ifya Kale, ku kufimba Icipya. Kabili tule Cimona, i Cebo ku
Cebo, ukufikilishiwa. We cicietekelo we ico tufwile ukukwata
muli Lesa!

48 Nomba lolesheni kuli Ena, “Kristu ukwipaiwa ilyo umufula
we sonde taulalengwa.”

49 Tlyo Lesa aloleshe panshi nokumona icintu fye cimo ico
icingapususha umuntu uwaluba, Atile. . .Nshishibe nga cakuti
aya emashiwi, lelo cali cintu icaba ngefi: “Umuntu tekuti
apusuke, pantu ena ali nokubembuka. Lelo Nalolesha ukupita
mulya kabili Namona amakana amakumi aya mitima ya cishinka
ayakafwaya ukwisa. Ndemona amakana yabantu abengafwaya
ukupusuka, nokukana fwaya ukuya muli uku ukonaulwa
ukwabipa uko Nkapanga ukwa kwa ciwa nabangeli bakwe,
pantu balingile ukuya mukukandwa ukwa muyayaya. Kabili
abantu aba mitima ya cishinka bali nokumona ico. Kabili Ndi—
Ndi nokukwata umuntu uwe shina lyakwa Esau ukufyalwa; kuli
nokuba umo, Yakobo. Kabili Yakobo takabe umusuma nganshi,
icakubalilapo, lelo mu mutima wakwe akatemwa ifintu fyakwa
Lesa, eico Nkasala Yakobo.”

50 Alikumwene kabili Alishibe ukutila walefwaya ukupusuka.
Eico Atile, “Icintu fye cimo ico Ningacita kwikila, Nemwine,
nokulenga u Mwana ukufyalwa, nangu umubili wa munofu,
kabili ukuba nga bena.” Umuti wakusungula wakwa Lesa
Umwine ukuba ulubembu, pakutila Engalipila umutengo.
Pantu, kuti casenda icikalamba icacilapo icabapo, ukwimya
umuntu ukufuma mumibele yakuluba.

51 Kabili, lolesheni, Ena aba pamulu wakwa Malaika onse,
Malaika umukalamba onse. Uwacilishapo uwalipo, aishile
pano pe sonde, nokwikala pakati ka bantu. Kabili aile
kumusumba uwashalikishako pe sonde, Yeriko. Kabili aali
uwacepesha nganshi, mpaka umwaume umunono nganshi uwa
mumusumba aloleshe pali Ena; Zakeyo. Kabili, nomba, afwilile
pa membu sha muntu. Aishile munshila ye tanga, umulanda.
Uwacilapo pabukankala. . .Oh, Ndesubila namucumfwa. Uwali
umukankala uwacilapo aishileba umubusu uwacilapo.

52 Napabushiku ubwamfula yacipupu, atile, “Ifyuni fyalikwata
ifinsa, kabili ba mumbwe balikwata imimba, lelo Nshakwata
nangu incende apakubika umutwe Wandi.” Uwacilapo pa myulu
iya mu Muulu, ukwisa ba uwacepesha pabacepesha. Nangu niku
bumi bwa nama, bwali ishuko, kuli Ena, yali pamulu Wakwe,
ukulingana nokwikala ukusuma.

53 Teifyo fyeka, lelo, mumfwa Yakwe, Aculile imfwa iyo
umuntu umbi taculilepo; takwabapo, mumuntu, uwaculapo
nomutima uwabulanda mpaka u Mulopa Wakwe namenshi
fyapatukana ilyo takulaba imfwa Yakwe.

5¢  Umubusu uwacilapo; ukufuma kumukankala uwacilapo.
Ukufuma kuwapalwa ukucilapo, ukufika kuwacula icabipisha.
Kabili nomba, teifyo fyeka, aile panshi apashika ukucilapo
mumbo yashika ukucilapo, nasenda ulubembu lwesu. Kabili
aikete kumpela yakatambo, nangu kumpela yantambo,
ukufuma pacifundo. Palya alimishe mukubuka, nokuyampanya
necipandwa cimbi ica Muyayaya, nokupanga Umusebo
ukalamba uwamushilo, ukutila abashasangululwa bengesa
noku sangululwa:

Ukupitila mu Kafukauka akaisuslamo u
Mulopa,

Ukufuma mumishipa yakwa Emmanuele,

Ilyo ababembu baponena mwisamba lya lyeshi,

Balebuta tutu.

5  Iseni mu Musebo ukalamba. Kabili ubushiku bumo, Uyo
Uwali pa kutendeka kwa nshita, akeminina ngo mukote wa
nshita, kabili akabika intambo iikalamba iya Mbila nsuma.
Kabili bonse abali muli ulya Musebo ukalamba, ukufuma ku
kutendeka kwa nshita, ukuya kunshita yakale, mpaka kumpela
ya nshita, bakemishiwa; ilyo Akafumyapo inshita mukubapo,
ukuya mu Muyayaya. Mwacimona ico? Ulya Ali palya, “Kateka
fye eka uwa cine; Imfumu ya shamfumu, kabili Shikulu wa
bashikulu.”

56  Musango nshi Ena acicitilemo? Ukwishibila kabela.
Alishibe. Lyena Atile, ukutila, “Ali u Mwana wa mpaanga
uwaipaiwe.” Kanshi, nga cakuti Ena ali, imyaka amakana
yane panuma ena aishilemo fye, inshita yalipwile. Afyelwe,
bacitile kuli Ena ico Alandile ukutila bali nokucita, kabili
nomba Alitanikwe nokwipaiwa. Lelo, mucalungama, “Aipaiwe
ilyo isonde talilatendeka,” pantu Lesa ali Mumwene kabela
nokulanda ico icali nokucitika. Kabili ilyo Lesa alanda, cilingile
ukuba. Mulecumfwa? Oh, owe! Lesa alimwene kabela Kristu,
kabili cilingile ukuba. E mulandu wine capwile kale. Ilyo Lesa
alandile i Cebo, ico calicipwishishe. Uyo e mulandu wine mucine
Apekanishiwe kalibela, ukwipaiwa, ilyo Lesa alandile i Cebo
kucinso ce sonde.

57 Moneni! Te Kristu fye eka ewaipaiwe, ukuti afumyepo
ulubembu, lelo ishina lyenu lyalilembelwe mwi Buuku ilya
Mwana wa mpaanga ilya Mweo ilyo umufula we sonde
taulalengwa. Lesa alembele ishina lyobe, ukwampana pamo ne
Lyakwe, ilyo umufula we sonde taulabako.

58  Nomba, Satana, alabalenga ukumfwa umwenso nomba,
abalengele ukutwishika ico!

59 “Ilyo isonde talilati litampe, Lesa aitile ishina lyenu, imwe
mwe bena Kristu, nokulemba ico mwi Buuku lya Mwana
wa mpaanga ilya Mweo ilyo isonde talilati litendeke,” efyo
Baibele ilanda. Ico Cebo cakwa Lesa, Alandile kunuma kulya,

nokusokolola ukupitila mu babomfi Bakwe, bakasesema, kabili
tuleipakisha amapalo ya kutusha, kabili ukulolela pa Kwisa
kwakwa Shikulu. Ukulolela, mukutekanya. Cena nacipwa. Oh!

60 E mulandu wine, amalwele, amacushi, imfwa, tapali nangu
cimo icingatupatula ukufuma kukutemwa kwa kwa Lesa
ukwaba muli Kristu! Pantu umufula wesonde. . .Alitubikile
pa Musebo uukalamba uwakale, ukunina umukola mfula
uwaiminina aile kumpela yanshita nakabili, naikata intambo
mukuboko Kwakwe. Kabili ubushiku bumo, akatila, “Isa
pamuulu pano!” Ifwe fwe bali nomweo fwebashalapo mpaka
Ukwisa kwa kwa Shikulu, tatwakatangilile balya abafwile mu
Musebo uukalamba, pantu ipenga lyakwa Lesa likalila kabili
abafwila muli Kristu bakabuka. Kabili tukelulwa kumulu pamo,
mukubakumanya, ilyo umunyololo ukemishiwa ukubwekela
mucishinguluka ica Muyayaya. Kabili nomba ilyo inkulo shileya
pantanshi, amalumbo Yakwe tukemba.

61 Cinshi ico Alecita? Kumulu kulya, aletukulila ing’anda. “Mu
ng’anda yakwa Taata Wandi mwaba apakwikala apengi; nga
tacali ifyo, nga Nali mwebele. Kabili Nalisa panshi pano, lelo
Ndeya mukupekanya imo, ukuipekanya bwino. Kabili nga Naya,
Nkesa nakabili, ukumupokelela kuli Nemwine.” Oh, owe! Kabili
Alepekanya ing’anda.

62 Jlyo ici cipe cifwa, icaba pano pesonde, cikaba...
tukapatuka ukufuma kuli cena, cikaposwa kunse yamunyololo
wa Muyayaya. Cikaba kunse yamupoka poka, uo umuntu onse
tekuti atoloke, nangu atolokapo, nangu akatolokapo. Kabili
ilyo icakwikatanya pamo, caimya kuli cilya icipandwa, uyo
wabikwapo amabwe, uwamushilo u Musebo uuukalamba,
ifyo Lesa alandile, mukutendeka, “takwali nangu cimo
icakukowesha; takwali nangu cimo icakonaula.” Kabili
ulubembu elwalengele icashinguluka. Kabili ilyo ici
icashinguluka catwalilila, ukupitafye muno ukufumya abantu,
kabili ilyo atintilwa pamo, ukukumyanya icakumpela, u
Muyayaya uletwalilila. Abo abalubulwa bakendamo mulya.
Mwaumfwa ico?

Oh, Ndekabila nga kuti Naimba. Ndefwaya ukwimba lulyo
Ilwimbo lwakale:

Kwaliba kumwesu ukusuma ukutali ukutoloka

bemba,

Kwaliba apakwikala ayapalwa apobe naine,

Ifyamba  ifibeka, ifikacila  ukusanika
kwakasuba,

Kulya ukwakwikala ku Muulu ubshiku bumo
kukaba kwandi.

Eico, itenti nangu ing’anda, mulandu nshi
Ningasakamana?

Balenkulila isano kulya!



UKUPWILILIKA 11

Yaba rubie nama diamonds, na silfere na
golide,

Imbokoshi shakwe shalisula, Alikwata ifyuma
ifishingalandwa.

Oh, ukusenamina kwa kupapa! we ciunda
ubusuma,

Ukwapuswishe umulanda nga ine!

Nalilubile, lelo nomba Ninsangwa,

Nali mpofu, lelo Ndemona. (Tapali nangu cimo
ico Nacitile.)

Cali kusenamina ukwalengele umutima wandi

ukutina,

Cali kusenamina ekwapwishishe umwenso
wandi;

Ifyo kwamoneke ukwawama kulyo
kusenamina

Ora iyo Nacetekele pakutendeka!

63 Pakwishiba ukutila tacali nangu cimo ico Ningacita, nangu
ico ningaacita, nangu ukukwata itontonkanyo, nangu ukukwata
ishuko ilyakucita. Ifyo efyo Ancitile. Alikile nokundubula,
ambikile pa Musebo ukalamba; kabili aiminine kumpela imbi,
ukutinta impela shibili pamo, ukupanga u Muyayaya uwabula
umunyololo ukutwalilila. Nalikwata insambu shakwenda muli
uyo u Muyayaya pantu Afwile kabili, mucifulo candi, alisenda
ulubembu lwandi. Cawamal!

...amalango pakukwata icinshingwa—icinshingwa
ca fintu ifisuma ifili nokwisa. . .

64  Bushe icinshingwa cinshi? Icinshingwa cintu citangilila
icintu. Namwishiba, inshita ishingi abantu balambula
Amalumbo 23. “Ee, nangula Nyenda mu finshingwa fya mfifi
ifya mupokapoka wa mfwa.” Ico cilubo. Yena yatile bena. ..
Kulya, “Ee, nangula Ningenda ukupita mu cinshingwa,” te
cinshingwa ca mfifi. Nga cakutila kwalifitile, tekuti icinshingwa
cipangike. Kufwile kwaba ka pecenti kalubuto, ulwakupanga
icinshingwa.

65 FEico, amalango yapele ulubuuto ulwalinga pakumona
icinshingwa ca cintu icituntulu icileisa. Kristu aimininweko
muli lilya ifunde, ilya cinshingwa.

66  Ena aimininweko, ukumwenwa libela, muli Yosefe, pesamba
lya malango. Yosefe, pakuba icinshingwa cakwa Kristu,
atemwikwe kuli bawishi, pantu ali umuntu wa bumupashi.
Alimwene ifimonwa, ukwilula ifiloto. Uwabumupashi nganshi,
kabili ba munyina bakwe bamususishe. Icalungama, na Kristu.
Amwene ifimonwa fyakwa wishi, kabili ali umuntu uwa
bumupashi. Kabili munyina wakwe amupatile, ukwabula
umulandu. Kabili alingile ukwipaiwa, umwingila wamulopa uo
bailebika pacinso cakwa wishi.

67 Oh, ifyo cawama! Oh, nga Natendeka pali ico, Nshakatale
fikako kuli ili sambililo. Umwingila, wabwekeshiwe kuli wishi,
wali nomulopa, ukwimininako umwana wakwe ukuba uwafwa;
Isaki. Kabili ileelo, umwingila wakwa Shikulu Yesu, umweo
Wakwe uwashishiwa no Mulopa Wakwe uwasumine ababembu,
wiminina ku cinso cakwa Lesa nge cakwibukisha ukutila
umutengo naulipilwa. Mwacimona ico?

68  Kabili ashitishiwe mupepi nempiya amakumi yatatu
ishamuseke isha silufele, nga fintu Kristu bamucitile. Ena
alifumishiwe mucilindi, mucilindi, umo aposelwe. Kabili Kristu
ali, nao, alifumishiwe mu nshishi. Kabili abikilwe ku kuboko
kwa kukulyo ukwa kwa Farao. Takwali umuntu uwaile kuli
Farao, kano ukupitilafye muli Yosefe. Ukulanda kwalicitilwe,
ukutila, ilyo Yosefe aishile, elyo baile, abaume balemutangilila,
baketa, baletila, “Bonse fukameni! Yosefe aleisa.”

69  Nomba, Baibele itila, ukuti, “Ikufi lyonse likafukama, kabili
ululimi lonse lukalumbula, kwi Shina lyakwa Shikulu Yesu.”

70 Ena kuti akaka umubomfi wakwa Farao pakukabila kwakwe
umwine. Alikwete amaka yonse nensambu sha Egypto ukupelwa
mu minwe yakwe. Kabili ilyo iceleta lyalekunkuluka pa musebo;
bonse, ilyo ukubilikisha kwaishile, umwina Egypto onse, te
mulandu ifyo bamupatile, balefukamina Yosefe.

1 Ubushiku bumo, cibusa wandi umubembu, te mulandu ifyo
ulefwaya uku Ciita “ukufulungana,” temulandu efyo ulefwaya
ukulanda ukutila na Cilubana, ifyo ulefwaya ukushumba icinso
nokwikala mwisonde, nokususha i Chalichi nefintu fyakwa
Lesa, ubushiku bumo ukafukama pamakufi yobe ngolefwaya
ukucita ico nangu iyo.

2 Lelo ifyo cingaba icabukata kuli abo abatemwa Yosefe. Ifyo
bena bamutemenwe, batile, “Oh, uyu aisa cilolo umukalamba,
Yosefe.” Kabili bafukeme, nokutila, “Oh, ba Yosefu, imwe
mwalipususha imyeo yesu. Nga twalifwile kunsala, nga cakutila
cena...”

3 Lelo, bambi, ababula ukutasha baletila: “Ah, ifyabulamo
amano!” Abashitasha. Twalikwata abantu ababa ngefyo
mwisonde ileelo. Tamukutuluka ukutila ulya umukate uo
mulya, nomwela fye untu mupema, ufuma kuli Lesa. Kabili
bamushinshimwine.

"% Kuno inshita imo akale, ilyo Mista Baxter aali ni maninja
wandi, ilyo Imfumu ya ku England...ilyo twali kulya
mukutandala. Ilyo namfumu afumine, namayo umusuma,
nafwala umwingila wakwe uusuma, nomushishi wakwe uleya
ulekwata imfwi. Nemfumu naikala, yali iilwele pali iyo nshita,
yalefilwa ukushipikisha. Yalikwete ubwafya bwamumala
nokukosa kwafilundwa fyamumala. Ilyo lintu tailapepelwako.
Lelo yalefilwa ukwiminina. Lelo, libe, umulopa wabufumu muli

ena, alifumishe icifuba icinono ico akwete, alifumishe, kabili
aendele mumusebo nanina peceleta.

75 Mista Baxter uwiminine palya. Kabili ilyo apitile, Naloleshe
pali ena. Imilomo yakwe yaletutuma, ifilamba fyalekonkoloka
pa masaya yakwe. Abikile ukuboko kwakwe ukukalamba
ukunkumbata, nokutila, “Munyina Branham!”

Natile, “Ee, Munyina Baxter?”
Atile, “Nawishiba, Ndi—Ndi mwina Canada.”
“Ee'”

76 Atile, “Umwaume uuteka icalo cesu, imfumu, ena na
nabwinga wakwe umusuma nomukashi, balepita. Apo epo tekuti
Nshipikishe kufyo ndeumfwa. Mfwile nafifumya.”

7 Nabikile ukuboko kwandi ukumukumbata, Natile,
“Munyina Baxter, ngo mwina Kristu, pamo na iwe, cikaba
shani ubushiku bumo ubwa bukata, ilyo Imfumu ikesa pamo na
Nabwinga Wakwe!”

78 Nga cakuti umuntu kuti atontonkanya ifyo pakumona
imfumu yapesonde, iifwa nga fintu twaba, cikaba shani ilyo
tukamona Imfumu ya shamfumu ukwisa mu Bukata? Wenshita
ya bukata iyo ikaba!

"9 Ena alikupikilwe libela muli Yosefe. Ena alilangishiwe libela
muli Davidi. Amalango yalangishe libela Kristu. Davidi. ..
Kristu ukuba Umwana wakwa Davidi. Kabili nomba ilyo. ..
Kristu aali muli Davidi, nge shinshingwa, calengele Davidi,
ilyo bamufumishe pabufumu, bamukane kuli bamuyina abakwe;
tebamunyina fye, lelo umulopa wakwe, Absalomu, nabana
bakwe. Ici cili pano. Bapatile wishi wabo, kabili balefwaya
umulopa wakwe, kabili bamufumishe pabufumu. Kabili aninine
palupili, ulupili Iwami Olife, alelolesha kunuma, alelila palwa
Yerusalemu.

80 Ifyo kutila Ena, Lesa, alangishe kabela Kristu muli Davidi.
Pantu ilyo ba Mufumishe pabufumu, bamutamfya, na Bakwe
abo apele umulimo, abantu Bakwe, aba Yuda, balelilila Umulopa
Wakwe. “Talukeniko ku Muntu wa musango ngoyo!” Aikele pa
lupili lwa Miolife nokulolesha pali Yerusalemu nokulila, aletila,
“We Yerusalemu, O we Yerusalemu, ifyo Ine ninga kulonganya
nga filya nankoko acita pa twana twakwe, lelo iwe walikene.”

81  Kristu alilangishiwe na muli Melkesedeke, muli
bushimapepo, mu chapitala 9...mu chapitalaa 7 ica Ba
Hebere. Ifyo Melkisedeke. ..Abrahamu nao alilangishiwe,
konse kunuma kulya, icisuma conse, icinshingwa fye. Kabili
ifyo ulya Melkesedeke, mu chapitala 7, tulebelenga pali Ena
pano. Twala Cibelengafye pakashita.

Pantu uyu Melkisedeki, imfumu yaku Salemu,
shimapepo wakwa Lesa wuwasansama, uwakumenye

Abrahamu alebwela kukwipaya ishamfumu, no
kumupala;

82  Ameni! Abrahamu! Loti, umufyala wakwe, alibwelele
numa. Mulemona uutuntulu, u Mupashi wacine uwakwa
Kristu? Ndesubila namucumfwa. Te mulandu ifyo apo afikile
mukubwelela inuma; ilyo aali mubwafya, Abrahamu alishile kuli
ena, nomulalo wabulwi. Abena fyalo abalipo, mumipoka poka
yamu Sodomu, balishile nokucimfya Sodomu nemfumu yaiko.
Kabili basendele, mulya, basendele Loti pamo nankwe.

83 Kabili Abrahamu, nalume wakwe, lupwa lwakwe kumulopa,
abana bakwa munyina. Kabili aloleshe pesamba nokumona
abalwani basenda lupwa wakwe. Apangile umulalo wabulwi
mubabomfi bakwe, nokumukonkela.

8¢ Jco caiminineko Kristu. Lintu Amwene i Chalichi cakwa
Lesa wa mweo calitilwe ukufumapo, mucilubo cakwa ciwa,
Apangile umulalo waba Malaika kabili baishile pesonde,
mukupepeka ciwa, nokumucilila. Alleluya! Alisalngenye
umulwani! Oh, ifyo ifwe twa Mutemwa pali ico! Acilile
umulwani. Kabili Alimwipeye, nokumwibila ifintu fyonse ifyo
akwete; nokumusunkila kumbali.

8 Kabili ni cinshi icintu cantanshi ico bacitile, Abrahamu
babwelelemo na Loti, umukashi wakwe, abana bakwe,
nefikwatwa fyakwe fyonse, nabacimfya balebwekelamo
kunwabo ukwakale nakabili? Akumenye Melkesedeke.

86 Melkesedeke aali ni mfumu ya ku Salemu. Salemu
ni Yerusalemu. Ilyo aba Yuda baile mu Yerusalemu, bena
baleiita “Y-...u-salemu,” Yerusalemu. Salemu, ico cipilibula,
“umusumba wa mutende.” Ali ni mfumu iya. . . Kutikeni. Lekeni
tubelenge ico.

Uo...Abrahamu ayakenyeko cimo icekumi
pali  fyonse; pakubala. . .capilibwile Imfumu ya
bulungami, . . .

87 Ninani iyi Mfumu yamukumenye? Babwelele nokucimfya,
nokucimfya, ngefyo i Chalichi cili ileelo, ukufuma ku Kalbale.

...panuma ya ico...i Mfumu yaku Salemu,
emukutila, i Mfumu ya mutende;

Ali wvwabula wishi, na nyina, ubwala ifikolwe, uushaba
nokutendeka kwa nshiku, nangu impela ya mweo; . . .

88 Imfumu yaku Salemu yali ninani? “I Mfumu iikalamba
iyaku Yerusalemu,” teya pesonde, ya mu Myulu. Yerusalemu
wapesonde aba cipasho ca iya mu Myulu. “Kabili pano paishile
Imfumu yaku Salemu, iyo yaba intanshi Imfumu ya bulungami,
Imfumu ya mutende; Ena takwete wishi nangu umo, takwete
nyina nangu umo; Ena takwete intendekelo ya mweo, nangu
impela ya nshiku.” Oh, owe! “Ukwabula intulo.” Teumbi kanofye

Kristu Umwine! Uyo Eo i Chalichi cikumanya ilyo baya
mulwelele.

89 Kabili lintu Abrahamu a Mukumenye, a Mupele icekumi pali
fyonse ifyo akwete.

9  Bushe mwalishibe ifyo bacitile? Ico babalilepo ukucita
kwikalako. Naumfwa uwaikatwa namatontonkanyo nganshi.
Aikele panshi nokumokaula umukate, nokunwa umwangashi,
nokulya umulalilo, ilyo ubulwi bwapwile.

91  Kabili Baibele itweba ukutila, Yesu Kristu alicitile ico,
ukutila ifwe tuli...“Mwilya nakabili icisabo ca mwangashi,
mpaka Nkalye cipya cipya pamo na imwe mu Bufumu bwakwa
Taata Wandi.”

92 Ukutila, ilyo twalwa ubulwi bwakushalikisha, nokucimfya
kabapo, nabafuma munshila babweshiwa ku Bufumu bwakwa
Lesa, tuli nokwikala mu Bufumu bwakwa Lesa, kabili pamo
na Melkesedeke wesu, Uyo uushakwata intendekelo ya nshiku,
nangu impela ya myaka. Oh, owe! Ni Uyo uushakwata
umunyololo, Uyo uwa Muyayaya, ukulya umulalilo nakabili
pamo na Ena.

93 Oh, wecikope we cikope icisuma ici Cipangano Cakale
icakusungusha capela kuba cetekela aba mu Cipangano Cipya.
“Amalango ukukwata icinshingwa ca fintu ifili nokwisa, kabili
te...” Kutikeni. “Amalango ukukwata icinshingwa ica fintu
ifisuma ifili nokwisa, kabili tecilya cine icipasho ica filya fintu.”
Cena cali cinshingwa ica cipasho.

9  Davidi atekele isonde lyonse, munshita ya golide iya Israele.
Ali ni cinshi? Icinshingwa. Davidi aikele pa cipuna ca bufumu,
isonde lyonse pa nkasa shakwe, cali cinshingwa cacinshi? Cali
cinshingwa ca Cintu cimo, cilefimba u Mwana wakwa Davidi,
Uyo waba u Mwana wakwa Lesa, Uyo uuli Melkisedeke, “uyo
ukutendeka kwanshiku nempela yamyaka, Ena takwata nangu
kumo.” Icinshingwa! Munshita ya myaka Ikana limo, Akekala
pa Cipuna cakwa Davidi nokuteka ifyalo fyonse.

“Icinshingwa ca fintu ifisuma.”

9 Bushe cinshi ileelo? Tulolesha nokumona icinshingwa,
abaume na banakashi abalanda ukuti bena Kristu, kabili bekala
nge sonde. Batila, “Oh, Naliba muchalichi. Bupusano nshi
cipanga?” Cena cinshingwa cakwa kabepa, ukufuma mwibala
lya Edeni, uyo uwaleipanga ukuba umusuma, uyo uwaleipanga
ukukwata u Lubuuto, uyo uwaleipanga ukukwata amano, lelo
aali nikabepa. Kabili uyo e musango abaume na banakashi
bacitilamo ileelo, abo abeta i Shina lyakwa Yesu Kristu kabili
tabatalukako ku lubembu, ukuba icinshingwa cakukandwa uko
bakapokelela noyo uwaba kabepa. Yesu aebele balya aba Fariseo
bakapepa ukutila, “Imwe muli bakwa shinwe ciwa.” Ndesubila
mulecisanga. Ndesubila ici cileingila mukushika ukwine kwine.
Icinshingwa ca bucenjeshi.

9 Nomba cinshi ico icituntulu, ica bufumu, ica mwina Kristu
uwa andeleti pesenti uyo uwafyalwa cipya cipya ku Mupashi
wakwa Lesa, ishina lyakwe lyalembelwe mwi Buuku lya mwana
wa Mpaanga ilya Mweo ilyo umufula we sonde taulabako?
Uyo. . .Ukwisa, ukulekelako, ifyo, bekatilila kukuboko kwakwa
Lesa ukushicinja. Bushe nicinshi mumutima wabo icakwata
insala yacintu cimo kwishilya? “Kuli abo,” efyo Baibele yalanda
ukutila, “abacita ico, abalanda apatambalala kubunte bwabo,
nomweo wabo, ukutila balefwaya Umusumba uleisa, uo Kakula
kabili Kalenga ni Lesa.”

97 Iyo insala yaba mu mutima wenu yashani, muno lucelo,
iyakufwaya ukwiminina mu Kubapo Kwakwe? Ninsala yashani
iili mu mutima wenu, muno lucelo, iileita nafyonse ifili muli
imwe? Umweo obe onse nobumi bobe onse ulelilila icintu cimo,
mpaka watila, “Nshilesakamana icingesa nangu icingaya.”

98 O mwe Lesa! Icintu cimo muli imwe, cilelolesha pe sonde,
kabili ifilamba filekonkoloka mu mutima wenu. “Oh, we
munyina waluba!” Moneni abanakashi muyapona, munshila
iyaonaika. Nokumona abaume balenwa, nokupepa, nokutukana,
nokuteya injuka; nokuya kuchalichi. Cinshi ico mumutima
obe icilila ukutila, “Uwandi uwaluba, munyinane uwafuma
munshila”?

99  Naukumya Icintu cimo pamulu Pano. Nausuntinkana
nempela imbi iyamulongo. Naukumya u—umunyololo, Umusebo
ukalamba, uyo uwakakile Umuyayaya mukutendeka. Ilyo
ishina lyobe lyabikilwe palya, nokumonekela kuli ilye mibele
ikalamba, nangu umushilwa wakwishiba kwakwa Lesa, aloleshe
panshi nokumona ukutila waisa ku Mwesu. Kabili, libe, ifintu
fyamwisonde ukukupofwisha pano, walikwata itontonkanyo.
Ilyo Mupashi wa Mushilo apita mumunyololo wa mulopa, kabili
waikata umutima obe, Ilanda pa Calo cawamapo, ne Ncende
yawamapo, no Musumba wawamapo. Eico nomba, kuti watila:

Lino isonde tekumwesu, Ndepitamofye
Icuma candi conse calibikwa kunuma
kumakumbi makumbi.

100 T.esa alelanda. Lekeni icakwisa cise, ciye, icingesa;
umutima ucili nawikalika. Cena cinshingwa, icinshingwa cili
pantanshi yobe. Ico ecilenga icinshingwa. “Amalango ukukwata
icinshingwa” icalubatisho lwa Mupashi wa Mushilo. “Amalango
ukukwata icinshingwa.” Uyo e mulandu wine Alandile, muli
Baibele, mulingile ukusenda nokupashanya Amalembo na
Malembo, nokucilenga ukupita. Kabili nga mwaisa, akafundo
muli cena, ibukisheni, ninshi mwafuma munshila. Ikalenimo
munshila iyo ine, uyo—uyo umushilwa wa Malembo.

101 Nomba, “Amalango ukukwata icinshingwa, tekuti yalenge
kapepa ukuba uwapwililika, tekuti alenge icifutu ukuya

mukupwililika. Pantu...” Umfweni, versi ya 2. Twalacesha,
ama miniti yasano ayalekonkapo. Lolesheni.

Bushe lyena nga tashalekele uku pelwa?. . .

102 Ngo mulopa wa ng’ombe ishilume ne mbushi ne mpanga
naba sukusuku, kabili nga cakuti shimapepo mukalamba aali
umutande walungama, lyena isonde nga lyalitwalililepo. Imfwa
nga yalipwile pali ico. Mwacumfwa? Lekeni cumfwike pali
miniti fye. Nga Kayafa, shimapepo mukalamba. . .ilambo
lya mweo wanama, nga alilengele umuntu ukupwililika
nokumupela u Mweo wa Muyayaya, ninshi takwali umulandu
wacintu icili conse ukusenda incende. Ico nga calitwalilile ukuya
kuntanshi. Umweo wa Muyayaya nga walikelemo, nokukula
ukuya fye pantanshi. Lelo kwali nokuba icinshingwa ca Mwana
wa mpaanga umwine mwine uwakwa Lesa uyo uwali nokwisa
senda ulubembu lwe sonde, ico calandilwe kabela na Lesa.

103 Kabili abaume nabanakashi ileelo, abo abaishibikilwe libela
na Lesa ilyo umufula we sonde taulabako, amashina yabo
yalembelwe mwi Buuku lya mwana wa Mpaanga ilya Mweo.
Nga bapunda, cisuma. Nga cakuti tabacitile ico, cisuma. Nga
bacita ici, cisuma. Nga tabacitile ico, cisuma. Pantu, Lesa efyo
alanda kale. Cilingile ukufikilishiwa. “Te uyo ufwaya, nangu uyo
ubutuka, ni Lesa ulangisha uluse.” Ukusala kwa kwa Lesa, te
kwesu.

104 Nomba moneni. “Lyena ninshi ifyabupe tekuti fileke
ukubapo? Nga tafyalekele ukupelwa? pantu. . .” Mulandu nshi?
Pano tuleisa mukwisala nomba; isukulu nalipwa. “Pantu ukutila
kapepa...” Mulandu nshi? “Pantu...” Oh, Ndeumfwa kwati
mwana umunono necilubi capa Ciminshi minshi nomba. Ndi
uwansansa palwa Ici. Ifyo Natemwa uku Cipela ku Chalichi, kuli
imwe mwe bacetekela, ukumuleka ukumona icaba Icine! Nga
cakuti bali abalungika, cena nga tacapwile; nga calitwalilile, u
Mweo wa Muyayaya. “Pantu kapepa...” Nomba belengeni Ico
pamo naine, “Kapepa umuku umo. . .” Te kupuputulwa konse,
mpaka pa Mulungu onse ulucelo.

...lelo kapepa ilyo asangululwa limo alingile
ukukwata. . .takuli nakabili kampingu wa lubembu.

105 Cinshi? “Kapepa nga asangululwa.” Ngo kuwanya kwa
Mulopa wa Mpanga, umuku umo ulapyanga, ulawamya kapepa,
kampingu iya lubembu ilaya. Tontonkanyeni palwa ico.

106 Tshiwi kampingu mukupilibula ukwalungama uko
twingabomfya pano, iyi ni King James Version, mu
England cipilibula “kampingu,” muno kuti capilibula,
“ukukabila.” “Kapepa nga asangululwa umuku umo,” ukupitila
mukusangululwa kwakwa Kristu pa Kalbale, “takwata nakabili
ukukabila kwa lubembu. Ifintu ifyakale nafipita; ifintu fyonse
nafiba ifipya.”

107 Nomba, imwe kuti mwaimba nga kacuni, kabili nalyo line
mwalikwata ulupato, umufulo ne fikansa mu mubili wenu,
mu mweo wenu. Kuti wapunda nga fintu Nshingeshiba, ucili
naucikwata. Kuti mwashana mu Mupashi, kuti mwalandila
mundimi, kuti mwasesema, kuti mwashimikila, ifili fyonse ifi
fintu, kabili balikwata amatontonkanyo ayabipa, ulunkumbwa,
ukulwishanya mumutima obe.

108 Lelo ilyo ukutuntulu, ukwacine, ukulashikilwa kabela
kwa Cebo cakwa Lesa ica Muyayaya, ilyo ishina lyobe
lyalembelwe kulya, kabili u Mulopa ulasangulula ulya muntu,
amatontonkanya ya ico, yalemuseka pamusebo apo eminine.

109 Atile, “Mwinseka. Ndaya kuli ishi ncende; Nshileiseka.”
Cinshi tacicitila ico? Iwe, nga kapepa wa cishili icituntulu,
tawatala sangululwa no Mulopa wakwa Yesu Kristu.

110 Kabili nabakonka amafunde balikwete ili tontonkanyo,
“Alleluya, Nalafwala indeleshi shandi panshi muli uyu musango,
kabili indeleshi shandi ubutali muli uyu musango. Nalaleka
imishishi yandi ikule, kabili Ndi nokubafye bwino.” Ubo bufi.
Kabili basonta kulya kubanakashi abakwata imishishi ishipi,
namalaya ayepi, batila, “Akaya kumbo.” Teti nande ico. Lelo
Ndetontonkanya ukutila ifyo fintu filifye bwino. Nshilefisusha.
Lelo ilyo wawabika isubilo lya Muyayaya nepusukilo pali ilyo
isambilisho, uli uwaluba nalyo.

111 Umwaume nangu umwanakashi, te mulandu nga cakutila
waba ici, ico, nangu icibiye, isa kukafukauka akaisushiwa no
Mulopa uwafumishiwa mu mishipa yakwa Emmanuele, kabili
leka ukusangulula kwa Mulopa wakwa Shikulu Yesu Kristu
kusangulule imembu shobe.

112 Munyina, tacilesakamika, kuti wakwata amalaya ayatali
nganshi, imwe nalyo line tekuti mufwale ilaya ilipi, imwe
mwe baume, na filya fintu, nangu conse ico mulefwaya
ukucita; lelo ngacakutila ucili naukwata ulupato, nolunkumbwa
nokulwishanya, limbi wali butwike, ukushana, ukulandila mu
ndimi, ukubilikisha, ukushimikila i Mbila nsuma, nangu icintu
icili conse, lelo waliluba mpaka ulyo Mulopa wakusamba
nokwikala mu kutemwa kwa Bulesa ukwakwa Shikulu Yesu
Kristu, mu mutima obe, kabili nokusha ifyalembwa ifya Mweo
wakwa Kristu kunuma yobe. Ameni.

113 “Uko kwaba indimi, shikapwa. Uko ukuli ubusesemo,
bukafilwa. Uko ukwaba ukwishiba, kukapwa. Lelo ilyo ico icili
icapwililika caisa, ico icili lubali cikafumishiwapo.”

114 Kabili tuletusha ileelo, nga abakonka amafunde, pacintu
cimo icasuminishiwa ico twacita. Mulandu nshi, ilyo Nali
umubembu, Nali imbwili. Ilyo Naleesha ukuleka ici nokuleka
ico, Nalelengafye amatoni yandi ukubekelako. Nali bumbi
munda neco, nobe efyo wali. Lelo ubushiku waishile ku Kalbale,
kukusangululwa, uko u Mwana wa mpaanga umwine mwine. . .

115 Pesamba lya Cipangano Cakale, baletele umwana wa
mpaanga, bena kuti baya kunse nokucita ubucende, bena kuti
bapena nokuilishanya, nokulwa, nemilandile iyabipa, kabili ilyo
bacitile ico, baletele umwana wa mpaanga, ukumuleta kuli
shimapepo, nokutila, “Oh, mweba shimapepo wakwa Lesa!”

“Eeh?”

116 “Nalitipile umwina mupalamano wandi. Na—Nalicitile
ubucende. Nalibepa ubufi. Naliibile.” Abikile indupi shakwe
pali uyu mwana wa mpaanga uwalefwa, uwabula akalitoni.
Shimapepo ali ipimine; yalingile ukusungwa, ukumona nga
cakuti yali iyalungama. Abikile indupi shakwe pali yena, kabili
baliputwile umukolomino. Kabili umulopa walifikile kumaboko
yakwe, no mwana wa mpaanga umunono alesuma umulopa,
alepanta, kabili alefwa.

117 Kabili kapepa aiminine palya, atile, “Ee, uyo alingile ukuba
nine, lelo umwana wa mpaanga alesenda icifulo candi.” Lelo
ena alibwelelemo no kukabila kumo kwine. Ena kuti acita ico
nakabili ilyo line fye akwata ishuko.

118 Kabili uyo e musango abantu bacitilamo ileelo. Balesa
nokuyebelela, nokutila, “Nalikwata ici, ico, atemwa icibiye,”
nokubwekelemo ukufuma; nokupilibuka, nokucita icintu cimo
cine nakabili. Bailunda ku chalichi, cimbi; nga cakuti ici
catampa ukucita icintu cimo, ukuba, ukuya kuli iyi imo na ilya
imo.

119 T.elo ico cali cinshingwa ca cinshi? Tacali icapwililika. Ico
tekuti cifumyepo ulubembu, lelo cali cinshingwa cakundapwa
pabili ukuleisa.

120 Kabili ilyo Yesu Kristu u Mwana wakwa Lesa aishile,
nokufwa pa Kalbale, kabili kapepa abika amaboko yakwe pa
mutwe wakwa Shikulu Yesu, nokwishiba ukutila ukupunda
nokulila palupanda, ilye mfwa, kulyo kuculilako umbi, alingile
ukulipila umwine eka, mulya mucilindi camfwa uko alingile
ukuya, alishibe ukutila Kristu alilipile icifulo cakuyebelela
imembu.

121 Nomba cinshi cacitike? Cinshi calengele ubupusano? Cinshi
icafumine mu mwana wa mpaanga, ukufuma mu mulopa?
Umweo walifumine. Kabili akabulungwa ka mulopa kali pa
minwe yakwe. Umweo waleshinguluka pa cipailo, lelo umweo
wa mwana wa mpaanga tekuti ubwelele pali kapepa; nangula
alandile ukutila alilufyenye, kabili umwana wa mpaanga
asendele icifulo cakwe. Pantu, kapepa alikwata umweo, kabili
teti ekale nge nama. Nacilungama.

122 Telo, O mwe Lesa, bwesheni inondo shonse shibili pamfuti,
kabili lekeni imikoshi yamfuti yonse isonte kuchalichi cino, e
pepo lyandi. Lelo lintu kapepa. . .

123 “Uyo umfwa Ifyebo Fyandi, nokucetekela pali Uyo uwa
Ntumine, nakwata u Mweo wa muyayaya, u Mupashi wa
Mushilo. Takabe mukusekwa, lelo nafuma mumfwa aingila mu
Mweo.”

124 Tlyo kapepa abika indupi shakwe pa mutwe wa Mwana wa
mpaanga uwalefwa uwapa Kalbale, kabili alatumbula imembu
shakwe, kabili Lesa acimona ukutila ico icine cine cifumine
pamutima wakwe. Alatumbula imembu shakwe. Ulyo Mweo
uleshinguluka, uwitwa Mupashi wa Mushilo wakwa Yesu Kristu,
ulabwekela muli kapepa. Kabili alisangululwa, kabili takwata
nakabili ukukabila kwa lubembu. Pantu aletungululwa no
Mupashi wakwa Lesa, kabili te mweo wakwe umwine, ukufuma
iyo nshita ukuya pantanshi. Ali nokupanga ifilubo, icine cine,
lelo uyo u Mweo uli nokumwikatilila.

125 Moneni. Katuye panshi kuya cine-. . .versi ya 14. Tatukwete
inshita yakuipwisha. Katubule versi ya 12.

Lelo uyu muntu, (te mwana wa mpaanga). . . Kristu!
Lelo uyu muntu. . .

126 Alelanda nomba  pabutantiko bwabu  shimapepo
mukalamba. Ifyfo shimapepo aingile mwitempele, nafimbipo;
mukushinshimuna. Ifyo kapepa abwelelemo nokukabila kumo
kwine. Umuntu aisa kucipailo nokutila, “Ee, Nshilefwaya
ukuya kumbo.” Kashimikla aleshimikila ifyo kumbo kwaba
ukwakaba, kabili necipailo nacisula abantu baletila. “O mwe
Lesa, nshilafwaya ukuya kumbo.” Lelo tabafwaya ukuipela
abene, nokutila, “Ee, Shikulu. Te bufwayo bwandi, ukufuma
apa ukuya kuntanshi, lelo Bwenu.”

127 Ube uwailuka mucine pacomulecita. Tila “Mwe Lesa,
mbeleleni uluse.” Umulopa wakwa Yesu Kristu ninshi waba
paminwe yobe nomba. Wiya nokutampa ukwikala ubwikashi
bumo bwine ubo waikele. Uyo u Mulopa ukakuseka pampela,
mu Bupingushi. Ufwile wakwata u Mweo uyo waba mu Mulopa,
ukubwekela kumulopa uwa mweo obe, ukubwekela ku mutima
obe nokukulenga ukwikala uwapusanako Chris-...umuntu
uwapusanako. “Kapepa nga awamishiwa umuku umo.” Moneni
apa.

Lelo uyu muntu, panuma apela ilambo limo ilya
lubembu uku (fika panshita nshi?) ifyo fine (ulya u
Muyayaya uwabula umunyololo), inshiku pe, alikala
ku kuboko kwakukulyo ukwakwa Lesa; (Pampela
yabulendo.)

128 Bushe Ali pesa? Pampela yabulendo. Muleibukisha, pa
Mulungu wafumine pawafumineko, pa Mulungu uo Nashimikile
nokulangisha ubwato ubunono ubwakwa Mose, kabili
bwaleya bulepita mumatete nafyonse? Muleibukisha ifyo imwe
mwebantu abakote mwalilile nokubilikisha, ilyo Naleshimikila
ku bana? Yonse yalya ayafita namenso yamakumi makumbi,

nayekala pano pamulongo wakubalilapo, nalebeba ukutila,
“Nga mwalufya umweo wenu, mukausanga. Nga mwasunga
umweo wenu, muli nokuulufya.” Muleibukisha ico, mwe
chalichi?

129 Muleibukisha, lintu Nalelondolola, napele icilangililo ca
lulyo lucelo ilyo Yokobeti kabili ilyo Amramu, Aaroni na
Miriamu, bonse panshi ilyo akasuba takalati katule, namaboko
yabo nabemya mumulu, baletila, “Mwe Lesa, Mwalitupele uyu
mwana, nomba tulemubwesesha kuli Imwe. Mwamupele kuli
ifwe. Tali wesu; ali Wenu. Mwamupela kuli ifwe, kabili nomba
twamubwesesha kuli Imwe.” [Tapali amashiwi pali tepu—Kale.]
“Nga twamusunga, indoshi shakumbo shikamwipaya. Balya
baba nemyona iyalepa iyaongama bakesa nokusenda umutwe
wakwe uunono nokuutoba kucibumba. Tuli nokumulusa nga
twamusunga. Lelo nga twamubwesesha ku Watupele, tuli
nokumusunga.”

130 Tco e cintu cimo cine mu cipapa cobe icinono, muno
lucelo, munyina, nkashi. Walikwata icipe umo, icipe icauma
umutengo ico catala bapo. Citwa umweo obe. Twalililapo,
usunge, ikala umusango ulefwaya ukucitilamo, uli nokuulufya
mucine ngefyo Njiminine pano. Kabili nga waupela kuli Lesa,
nokupela ubufwayo bobe uli nokuusunga. Uli nokuusanga. Yesu
efyo alandile. Ibukisheni.

131 Kabili ilyo bamusunkile, icuma ca mitima yabo, ilyo
bamusunkile mumumana, ing’wena shonse shaishile. Ndemona
Lesa, nga fintu Nalandile, aima pa Cipuna Cakwe.

132 Namwishiba, kwaliba ifyakwesha ificitika muno. Lelo kwali
Umntu umo uufimona, inshita yonse. “Tabatemenwe imyeo yabo
ukufika namukufwa.”

133 Lintu umulanda umukote Amramu, pamo nowakwe umo,
umwana umunono uwatemwikwa. Yokebeti umunono elo
afuminefye mukumulela, kabili nomba amubikile mubwato
nokumusunkila mumatete, umo insamba shainine kubana
abanono. Palya, ilyo aiminine palya, nefilamba filekonkolokela
pamasaya yakwe, Lesa atile, “Isa kuno. Gabriele, isa kuno pali
miniti. Ndefwaya ukukulangisha icintu cimo. Ninkwata umuntu
umo icine cine uwa Ncetekela.” Ameni.

13¢ Mwe Lesa, lekeni mbe umuntu wamusango uyo, uwinga tila,
“Lesa alilanda ico. Nacilungama.” Kabili ukuba uwafwa kucili
conse icintu mpaka caba icongo camukuba nangu icela icilila
lila.

135 Atile, “Isa kuno, Gabriele. Imwe bonse ba Malaika iseni
kuno. Ndefwaya ukumulangisha icintu cimo. Mwamumona
ulya mwaume namaboko naimya pamuulu? Nasunka umwana
wakwe. Nalimupele, kabili amubwesesha kuli ine. Nalamona
ukutila alasunga ico.” Ameni. Atile, “Gabriele, ita ba Malaika
amakana ikumi limo, pakwebwa. Ndefwaya bayeko.”

136 Gabriele alishishe ipenga ilinono, kabili lyaumfwike monse
munshila sha Muyayaya. Ba Malaika amakana ikumi limo
nefyanso baikile.

137 Batile, “Ikakileni pamulu napanshi pamumana. Moneni
ukutila takuli insamba, necintu cimbi, icakwikatamo uuli onse.
Bali Mbwesesha.”

138 Gabriele atiile, “Shikulu, Kapitao Mukalamba, nikwisa uko
Imwe muleba?”

139 “Ndeba pampela yamulongo. Ndemupokelela kwisamba
kulya.”

140 Jco e cintu cimo cine ico Acita ileelo. Ilyo umuntu abika
ukucetekela kwakwe muli Shikulu Yesu, atumbula imembu
shakwe, u Mupashi wa Mushilo ulekata ulya muntu, kabili
Kristu eminina pampela alepokelela. Tulapita mutushululu
twapamumana utwingi, nensamba, nefintu ifitinya, nefintu
fyonse ifyo twapitamo.

Ukupita mufyakusansa ifingi, ukubombesha,
nefiteyo,

Umo napita kale;

Kusenamina ekwandeta mubucingo
ukumfisha pano,

Kusenamina ekuli nokuntwala ku Mwesu.

141 Ninani ali kumpela alepokelela abantu? Kutikeni:

.. .inshiku pe, aikala kukuboko kwakukulyo ukwa
kwa Lesa;

Ukufuma (pamulu kulya kumulu pampela yamusebo)
aleenekela mpaka abalwani bakwe bonse bapangwa
icipuna cakubikapo amakasa.

142 Bushe namuipekanya? Ici cili pano. Apa pali icakucumba
icakupelekesha icakuli boliti. Apa epali incende iili nomusaniko.
Apa epali ukupopa ukwakulekelesha ukwamusomali. Ici e Cimo
icikata u Muyayaya ku Muyayaya. Kabili, mulya, u Lupanga
lwakwa Lesa ulwa bulubulo lwapitile mu mutima, lulekobeka
abantu Bakwe, ku Mupashi wa Mushilo. Ici cili apa, Aba Hebere
10:14. Kutikeni. Te cebo candi; lelo i Cebo cakwa Lesa, Uyo
uwalandile Ico ilyo umufula we sonde taulabako. Cifwile ukuba
ifyo fine.

Ukupitila mucabupe cimo ali (p-w-i-1-i-1-i-k-a) ukuba
uwapwililika inshiku pe kuli abo abashishiwa.

143 Ukuba uwapwililika ukufika lilali? Mpaka inshita wapusana
nomwina mupalamano? Mpaka inshita imbi ilyo mwamona
umuntu umo, umwaume umo nangu umwanakashi uwaba
nolunkumbwa? Mpaka inshita ikakonkapo iyo mukasanga
inshita yakubepa ubufi ubukalamba? Mpaka mwasanga
apo mwingekata umuntu umo nokubacena, nokubabutusha

ukufuma ku chalichi, icakuti inshita imo ukasushe umuntu
umo?

144 “Ena alishisha inshiku pe, ukupwililika inshiku pe. Uko
Mupashi wa Mushilo. ..” Iwe limbi kuti walanda icintu cimo,
panshita imo, icalubana. Ico nacilungama. Iwe limbi kuti wacita
icintu cimo, panshita imo, icalubana. Ico nacilungama. Lelo lilya
line fye ilyo wacita ico. . .Moneni versi iikonkelepo.

Uko Mupashi wa Mushilo. . .
145 Oh, owe, Ine tekuti nkonkanyepo ukushimikila. Moneni.
.. .Mupashi wa Mushilo . . .ni nte kuli ifwe:. . .(Owe!)

...Mupashi wa Mushilo...ni nte kuli ifwe:. ..
panuma yafyo alandile kunuma,

Ici e cipangano ico Nkapanga nabo muli shilya
inshiku, efya sosa Shikulu, Nka bika ifunde lyandi
mumitima yabo, kabili Nkalilemba mu mano yabo;

Nemembu shabo na mampulu yabo Nshakayebukishe
palwa bena.

146 O mwe Lesa! “Umuntu onse uwakwata ili isubilo alaiwamya
umwine nga fintu Lesa awama.”

Natupepe.

147 Shifwe uwa mu Myuulu, tule Mutotela, muno lucelo,
pakusangululwa kwa Mupashi wa Mushilo, kukusenamina
kwa kwa Lesa uwa mweo. Twali ababembu, abashalungama,
ababulalesa, abashingatemwikwa; ukwabula Lesa, ukwabula
isubilo, abasangulwa abeni kwisonde, kabili Kristu alishile
nokusenda icifulo cesu. Ku kwishibila kabela Lesa alitumwene
muli iyi mibele, ukwishiba ukutila twali nensala necilaka.
E mulandu wine Yesu atile, “Bena bakesushiwa.” Te “kuba
membala.” Te “bena bakailunda.” Lelo, “Bakesushiwa; ilyo
bakaba nensala necilaka ca bulungami.” Mu mashiwi yambi,
“ukukwata insala ne cilaka,” ukwishiba ukutila ifwe tapali
nangu cimo ico twingacita palwesu fwebene, te mulandu ifyo
tulecita.

148 Ciwa kuti atulenga ukupashanya icabupe conse. Kuti
atulenga twaya nokubika indupi pabalwele, kabili kuti
baundapwa. Kuti atulenga ukulanda nendimi. Kuti atulenga
ukwilula indimi. Kuti atulenga ukukwata amano, ukwishiba.
Lelo ico tefyo cisenda, mwe Shikulu.

149 Mwatile, “Abengi bakesa muli bulya bushiku, nokutila,
‘Shikulu, Shikulu, bushe Nshacita ifi fintu mwi Shina
Lyenu?” Atile, “Fumeni pali Ine, mwe bakabomba bamampulu.
Nshamwishibe.”

150 O mwe Lesa, lyena lekeni tukule isubilo lyesu likulwa
kucintu cimbi kanofye u Mulopa waka Yesu nobulungami.

Ilyo konse ukushinguluka umweo wesu
ulapelela,
Nomba Ena esubilo lyesu nobwikashi.

Pantu pali Kristu, Ilibwe ilya maka, epo
Naiminina;
Umushili umbi musensenga wibila.
151 “Uku Mwishiba e Mweo,” te kwishiba amafunde, “uku
Mwishiba,” Umuntu.

152 Napepelako, mwe Taata, umubembu onse mucikulwa
ileelo, ukutila Mwalabapususha nomba line. Kabili lekeni
bena, ukwabula ifyakumfwa umfwa ifili fyonse, ukwabula
ukupililikana ukufuma kuli ciwa, lelo lekeni bena, necacine,
icicetekelo icishakoweshiwa, basumine ifyo bomfwile
fyashimikilwa, nokupokelela Mupashi wa Mushilo Uyo waletele
Ico. Fikilisheni ico, Shikulu, pantu ni mwi Shina Lyakwe umo
twaipusha ico.

153 Kabili ne mitwe yesu iyakontama, Ndeingililamo nga cakuti
kuliko bamo muno muno luceclo. . . Nomba Ndefwaya iyenu. . .
apo mubelele, ababufuma cumi, abacishinka, te mulandu ifyo
wacita, te mulandu nikunga ukutendeka wapanga, nangu
ifyo wakokola mu chalichi. Bushe uli uwababufumacumi,
ukufuma mukati ka mutima obe, pali ici, uyo uwaishiba ukutila
ifintu fya mwisonde nafipita ukufuma pali iwe? Ukwishiba
ukutila, cila bushiku, kabili cila mwaka, cilatwalilila, inanga
yobe yalikatilila? Kuli Umntu umo, kwishilya, icinshingwa
icakutangilila kumpela ya musebo, uko uyu uukalamba umubele
wabipa ukafumishiwapo. Kuli Umuntu umo uulesunka umutima
obe, ukwishiba ukutila ubushiku bumo ukemishiwa pamulu.
Ngacakutila ico tacifumine mumutima obe ileelo, cibusa,
mwebekashi banensu, abalebeshi. . .

154 Uubusu, uunono umukuni, Lesa apale umutima obe.
Ndemumona namwikala apo, nemfwi mumutwe namapeya
ayapona. Mwamona ababusu, abana abanono, nalimo tabalya
ifyakulya limo limo. Kabili bushe kuti Naiminina pano
nokulanda icintu icili conse icalubana kuli imwe? Ukutila,
ukuba, Lesa akanye ico! Ine kuti naba i...Ine mfwile naya
panshi nokulapila ilyo Nshilashimikila. Nalimutemwa. Kabili
ico cili nokutemwa ukutuntulu ukwa bwina Kristu.

155 Beni aba cishinka nomba na Mupashi wa Mushilo. Bushe
fyonse filye fintu fyalipita ukufuma pali imwe? Nangu, bushe
Satana alikubepa, kabili uleikalafye citika wa mweo? Inshita
shimo utontonkanya ukutila, “Ukuba, cilifye bwino,” kabili
inshita imbi, mulandu nshi, iwe utila, “Ukuba, Nshaishiba”?
Nefintu filacitika, ifyo waishiba. Kabili nga uyo e mubele obe,
kabili muno lucelo, ulefwaya ukucimbila fyonse kuli Kristu.

156 Jpukisha ifyo Alandile ukutila, “Uyo umfwa Ifyebo Fyandi,
nokucetekela pali Uyo uwa Ntumine, nakwata, ino ine nshita,

u Mweo wa muyayaya.” Ubupingushi nabupwa. Ukufuma ilya
nshita ukuya kuntanshi, icintu cili nokufwa. Nga cakutila icine
cine wapokelela ico, cili nokuishininkisha icine palwaciko.

157 Nomba lolesheni. Mwibepwa. Muleibukisha pano, imyaka
iingi iyapitapo lintu twakwete ichalichi mumutande? Ndelanda
kuli imwe, kabili mulepepa; imitwe naikontama. Ibukisheni
lintu twakwete ichalichi mumutande? Ilyo imbila yapelwe
mu busesemo, nangu mundimi nokwilula, ilyo twacilembele
nokucibika pacintamba, cakwete inte abaume batatu. Napele
imbila ukufuma ku cintamba. Nga cakuti tacacitike, walikwete
umupashi wakowela pali iwe. Wise pamuulu pano nokulungika
ifintu.

158 Ngo muntu acitile ico cali icalubana, nkashi nangu munyina
ukubamona ukucita icilubo, bena baile kuli bena. Ilyo baisa mu
chalichi, babasenda pakuboko, baile mumuputule uyu uunono,
atile, “Munyina, Ninkumona pancende iyalubana. Nshalande
ico kucinso ca chalichi, pantu Nalikutemwa. Walilufyanya.
Natupepe nomba.” Mwamona?

159 Nomba iwe ube uwacishinka kuli iwe wemwine. Ngo
kutemwa kwa kwa Kristu kuli mu mutima obe, pamuulu wafintu
fyonse ifyashala, Lesa amupale; muli fye bwino. Lelo nga tacili
fyo, wibepwa. Ilye mipashi ilabepa ngefyo ingaba. Shilakubepa.
Ifyo efyo rulya acitile kuli Efa, amwebele icishinka icingi
icipya. “Oh, ee, Lesa alilanda. Uh-huh.” Lelo mwalibako icilubo
icinono muli cena. Ico efyo. . .Ica tonaula muno lucelo; tulemona
ubwafya ubunono mumunyololo. Ico ecilenga ubwafya bonse.

160 Munyina, nga tacileendela pamo mukupwililika nomutima
wakwa Lesa, bushe kuti mwaimya ukuboko kwenu nomba
kuli Lesa, nokutila, “Lesa, kuli ici, ine mucine Ndefwaya
ukuba uwalungama”? Kwiba abakulolesha kanofye ine. Imyeni
ukuboko kwenu. Lesa akupale, namayo. Naumbi? Lesa akupale.
Lesa akupale, naiwe, naiwe, iwe. Lesa akupale. Nomba,
Alikwishiba. Alishiba cila umo muli imwe. Alishiba fye ifyo
ukukabila kobe kwaba.

161 Nomba, inshila yesu iyakale (ilyo mukontamike imitwe yenu)
bantu ukwisa ku cipailo. Ico cilifye bwino. Nalitemwa ico. Iyo te
mibombele ya Baibele. Ilyo lisambilisho fye ilya mu chalichi.

162 “Abo bonse aba Mupokelele, kuli bena Apele amaka ukuba
abana baume nabana banakashi abakwa Lesa.” Apo pene
wikele, kabili nawimya ukuboko kobe, ikumi limo nababili pano,
bushe nomba walapokelela, mukati kamutima obe, panuma
yakulanda ukutila uletontonkanya ukutila ufwile wacita ico?
Bushe kuti imwe, mwebumba limo line ilyo lyacimya ukuboko
kwenu, bushe kuti mwaimya ukuboko kwenu, nokutila, “Nomba
nalasumina ici, Munyina Branham, Nomba nalasumina Yesu, te
mulandu ifyo Nacita, nomba Na Musumina nga Umutemwikwa
wandi kabili Kapususha wandi”? Lesa amupale, mukwai. Lesa

amupale, mukwai. Lesa amupale. Lesa akupale, namayo. “Ine
nomba nala Mupokelela. Icintu cimo mumutima wandi cilenjeba
ukutila Nde—Nde—Ndefwaya ico. Kuliko Icintu cimo icilenjeba
ukutila Ningile ukucita ici, ino ine nshita. Buno bushiku bwandi.
Nalimo inshita imbi, Nkaba ukutali nganshi.” Lesa akupale,
we mwaume. Lesa akupale, munyina. Lesa akupale, namayo.
Namona ukuboko kobe. “Nomba Ndeumfwa ukutila Ningile
ukucicita.”

163 Bacibusa, ichalichi cileya ciletalala. America ili
nokupingulwa nomba line. Conse icalo calipokelele ico. Bushe
ukaba cinshi mumyaka umwanda umo ukufuma pano? Ukaba
kuncende imo. Panshita imo pakati ka miniti iyi nemyaka
umwanda umo ukufuma pano, ukafuma muli cino calo. Ufwile
waba uwashininkisha. Wimona kwati cintu icinono ico. I Cebo
cileshimikilwa na Mupashi wa Mushilo, kabili Cena Cine
icileisa ukufuma mu Cebo cakwa Lesa. Kwaliba u Muntu umo
uwakutemwa.

164 Nomba, tekuti wimye ukuboko kobe, kano u Muntu umo
akwita ukwimya ukuboko kobe. Uyo e Mupashi wa Mushilo.
“Takuli umuntu uwingesa kuli Ine, kano Taata Wandi amuleta
intanshi.” Kabili nga cakutila Alikutemwa icakuti akonkonsha
napa mutima obe, nokutila, “Ee, niwe wine Ndefwaya. Ino e
nshita. Ndafwaya ukwisa, ilyo Nshilakusenda ukufuma pano
pesonde ilyo inshita yobe tailakumana. Nomba nalakwipusha
ukwimya ukuboko kobe.” Tawacite ico nomba?

165 Naumbi umo atila, “Ine nomba, ukufuma mukati ka mweo
wandi, nacipokelela”? Nomba Nalakupepelako. Lesa akupale,
namayo. Nacumfwafye, nkashi wemutemwikwa, uyo aciba niwe.
Nacilolesha kunuma uko...Nifyo fine, namwishiba ukutila
Ndifye nenshiku shinono, ama ora yanono, ilyo ukulongana
takulatampa kulya. Ndeikala mumuputule wandi inshita ishingi
nomba, ndepepa. Ukulongana kwa kundapa; Malaika wakwa
Shikulu ali mupepi. Ifintu ifikalamba fili nokucitika. Naloleshe
kunuma nokumona Icintu cimo naciminina mumuputule,
Cali pamulu wa mwanakashi uwacaice. Nalimwene bambi
baimya ukuboko kwabo. Naumfwile inte ukutila ico cishinka.
Natontonkenye ukutila, “Nga Naitako naumbi, nga ulya namayo
alaimyafye ukuboko kwakwe.” Kabili alimishe. Ico eco.

166 Nomba, Lesa, Umutemwikwa wa mweo wesu, nifwe bani,
nangu cibe ifyo? Mulandu nshi, ilyo isonde talilapangwa,
Mwalishibe mung'wing’wi akaba pesonde, akanyelele konse,
necishishi conse. Tamwakwata intendekelo nangu impela. Kabili
Mwacishiba ico, muno lucelo, ukuti abantu baleimya ukuboko
kwabo. Mwaciciba ico. Mulandu nshi, Mwalibamwene ilyo
isonde talilabako. Mwalishiba ico, lyonse. Kabili Mwalishibe
ukutilaici cintu cikacitika, pakutila Mwingalangisha ukutemwa
Kwenu kubantu Benu. Mwatile mwalimishe Farao nokumukosha
umutima wakwe, pakutila Mwingalangisha amaka Yenu,

cipulemo ifyo Muli nokulangisha ukutemwa Kwenu! Satana, uyo
umubifi uyo wapondamike icalungama ukucitwala mucilubo,
Kuti mwamuleka acita ico, pantu kuti Mwalangisha ukutemwa
Kwenu lyena ku bantu Benu. Kabili, O mwe Lesa, twali
Mutemwa nganshi! Tule Mutotela.

167 Kabili Napepa, mwe Lesa, ukutila aba bantu bakekala
ubwina Kristu, umweo uwapetama, ukufuma buno bushiku
ukuya kuntanshi, nga fintu ba Mupokelela. Kabili nga kuliko
bambi, nalimo Nshatala bamonapo bonse, nalimo Tamwatala
amubalangisha kuli ine, lelo Namulanda kuli bena. Nga kuli
bambi, bapaleni nabo. Pantu twaipusha ico mwi Shina lyakwa
Yesu Kristu. Ameni.

Kuliko Akafukauka akaisushiwa no Mulopa,

Ukufuma mu mishipa yakwa Emanuele,

Nabo abaleponena mwisamba lya lilye lyeshi,

Balebuta tutu...(Panono panono nomba,
nkashi.)

168 Namwishiba, mailo, Munyina Roberson aali kulya
kuli Munyina Woods. Nalileko. Nalelolela umo kapyunga
umutandashi ukwisa. Alitelepo icikope kabili ickope cali. ..
Ifingi ifyo twaleloleshapo, lelo, cimo pali ifyo, lintu ichalichi
calefuma pa mwinshi. Kabili Naliimwene ne mwine ndefuma,
kabili Naliloleshe nokutila, “Oh, owe! Yangu, umusango, ifyo
imyaka inono yacita kuli iwe!” Kabili Naliloleshe nakabili. Ico
cacisa mumano yandi, muno lucelo.

169 Tushelefye nenshiku shinono ishamilimo yakosa nolubembu.
Kabili Ndetontonkanya panshita ilyo Naumfwile lulya Iwimbo
lwatampa, ukubamona balenina baleisa kuno, nabeminina
kucipailo mukulya umulalilo. Kabili Nalyumfwa imipeto
yambokoshi ilelila, ilyo ileya mumuputule kulya, ilebafumya
ukubasenda.

170 Tbukisheni, ukushimikila kwa ici Cebo cikaba i...
ukwiminina mu Bupingushi. Kabili Ningile ukwiminina
kunuma ya Ico, ukwiminina kulya. Ningile ukuba inte ya Ico,
Ine tekuti mbwekeshemo Ico, Nalilanda Ico. Ningile ukwikala
naco. Cinkankumanya mu Bupingushi, nga fintu Lesa alanda i
Cebo Cakwe kabili tekuti acibwekeshemo Cena. Mwamona?

171 Kabili Ndapima ishiwi lyonse, intanshi mu mutima wandi,
nokumona nga Ndefwaya ukucilanda, nemwine. Nga camoneka
icalubana, Nshicilanda. Muleka Acilanda ena. Nga cakutila—
nga cakutila Alanda icintu cimo, icapusanako, nangula Nakana
ukucetekela ico, kuti Nalanda ico, nangu cibe ifyo, pantu ni Ena.
Ndefwaya ukuba uwashininkisha, pantu Nshilefwaya ifilubo
ifili fyonse bulya bushiku.

172 Namwishiba, kukaba ukwafita nganshi, kwisamba kulya
kumumana, bulya bushiku. Takwakabe nangu umo kulya
uwakwafwa. Tawakatwaleko indalama kulya. Abanobe bakaba

munshila imo ine muntu ukabelamo; kukaba ukwafita nganshi.
Utfwile ukupita. Ndefwaya ukuba uwashininkisha ukutila itiketi
lyandi lyalilungama. Ndefwaya ukuba uwashininkisha, lintu
Nalolesha pali lyena, Namona u Mulopa wakashika uwakwa
Shikulu wandi. Nomba lintu Naumfwa, panuma yakashita
akanono, Ubwato bwakale bulepupa, bwalabafye bwino nomba.
Lelo Nshilefwaya ubwafya nangu bumo kulya lubali lyena.
Ndefwaya ukubupwisha ino nshita. Nga cakutila kuli ubwafya
ubuli bonse, Ndefwaya bwena ukupwa ino ine nshita. Ndi
nokukabila ukusenamina konse uko Ningakwata, pali bulya
bushiku.

173 Nalaba uwacishinka. Nga fintu kafundisha mukalamba
alandile, ubushiku bumbi, talefwaya ukulumbuka, alefwaya
ukuba uwacishinka. Nalanda ico pamo nankwe. Ndefwaya
ukuba uwacishinka. Ndefwaya ukulanda Icine, icakuti pali
bulya bushiku, ilyo bwaisa, nga Naumfwa ukubilikisha
kululamba, Ndefwaya ukulolesha panshi nokushininkisha.

174 Nga fintu abana aba Hebere, ilyo bamwene amapindo yafita
yaisa, ayamfwa, umulumendo akebe bawishi ukutila, “Bushe
namushininkisha umulopa epo uli pacilu?”

Wishi alolesha, “Ee, we mwana, umulopa epo uli.”
“Ukuba, cili fye bwino ninshi. Ifwe tuli abacingililwa.”
Tawabapo, muno lucelo, cibusa?

Beni abashininkisha.

175 Nomba, Ora May, Ninjishiba ukutila  wishile
mukupepelwako, nkashi. Uyu umukashana umunono umubusu,
ifyo aileikala muno mumulongo, nga kantu akanono apo.
Umunono Sharley aikele apa, alelila, aishilefye ukufuma ku
Arizona. Ndetontonkanya pali balya abana abanono. Bonse
mulebebukisha, kunse muinono—muinono ing’anda, bawishi
ababusu nabekala pamo kunuma mu chalichi muno, nabekala
nabo. Ibukisheni, balya abantu abanono ifyo Ine...ifyo
ifwe bonse twabeshiba. Ifyo umuno umubusu Ora May. ..
Cena cisenda babili pakukusha ulupwa. O mwe Lesa, ici
cintu icabipisha ica cupo nokulekana. Nefyo Curtis abomba
ukulingana nepo engapela, kuli bena. Alebombesha. Lelo,
umwana, te mulandu ifyo ena aba, akabila ukutemwa kwa kwa
nyina. Umuntu umo ukubatemwa. Cena cifyalilwa, ukutalalika
imyumfwile yobe.

176 Tne ndi kalunga wa nama. Ndasambilila palwa nama
shampanga. Ico caba fye. . .Kabili Ndaya nokusambilila palwa
ico. Umukote nyina cibuli, ilyo aya, mukupwa kwamwakwa,
alaba nefumo ukuti abe nyina nakabili. Alatamfya abana bakwe.
Alakwata umo nangu babili; alabatamfya, alabalenga bayaifisa
abene, icakuti bengabelesha ico.

177 Umwaka wakonkapo, ilyo afuma, ninshi nakwatilapo
utwana utunono natumbi, kamo nangu tubili. Alatonsha
mulusuba monse. Elyo, kukupwa kwamwaka, atutamfya
nakabili.

178 Akwata natumbi tubili mulusuba lwakonkapo. Nomba inga
nga takwete abana nabambi uyo mwaka? Bushe namwishiba
efyo acita? Alafuma, aesha ukusanga balya abaana, baba fye
ubukulu nga fintu aba. Nga cakuti afilwa ukubasanga, asenda
tumumbwe utunono tubili. Asenda tumumbwe twasompa
amatwi tubili. Ena kuti asenda, mucine, nomwana wa muntu.
Mucine, cena calicitwa. Ali nokusenda uyo umwana umunono,
nangu icintu icili conse, nokucisunga. Cena cifyalilwafye. Tekuti
akane ukucita ico.

179 Moneni umwana umwanakashi necilubi cakwe, mulandu
nshi, tali nemyaka nangu itatu. Nalimwene Sara wandi
umunono, inshita imbi iya bushiku. Naile mumuputule. Akantu
akanono akamwenso, kabili aali palya, nalala nakalubi kakwe
akanono pakuboko kwakwe. Naiminine palya nokulolesha
panshi. Natontonkenye ukutila, “Akantu akanono akabusu!
Namwishiba, tapakapite inshita itali, imyaka iingi, batata
bakakota, panuma yakashita. Ndi nomba; ukukwata imfwi
nokupita.” Lelo ico cinshingwa, ubushiku bumo, u—uwacine
umwana umunono akalambalala palya. Caba muli iwe. Kabili
nga tamutemenwe balya abana banono, icintu cimbi cili
nokusenda icifulo caciko.

180 Nga cakuti umuntu tekuti apepe Lesa, ali nokupepa motoka
yakwe, akaya kucikulwa cabwalwa, ena—ena ali nokucita icintu
cimbi, ena ali nokulaendauka. Pantu, pali icintu cimo icilingile
ukusenda incende yaico.

181 Nomba, nkashi yesu, Nshilepilibula ukuba. . .ukumubika
mufyakumfwa umfwa. Lelo, ukukana kwata ukusungwa
nanyina, mukulungika, icintu cimo casendele incende yaico.
Kabili akantu akanono akabusu kalecula, muno lucelo, ku
mwenso; utunya tubili utunono. Alipangile ifilubo; na Ine
nalicita ico, kabili ninani umbi uushacita ico? Lelo Ndefwaya
ukutila, kuli Umuntu umo uyo uwaelela ico. Acimya ukuboko
kwakwe akashita akapita; conse naciya. Ico cilefuma mumutima
wacishinka, ico eco Ndefwaya ukucetekela ukutila caciba ifyo
fine, monafye icalacitika. Ilyo akaba umwanakashi umukote
uwamfwi, nalyo line cili nokwiminina. Ico nacilungama. Lelo,
ali nomwenso.

182 Takwaba umuti mwisonde uwingafwilisha imishipa. Nga
wanwa umuti, uwakunasha imishipa, cikakupanga imiku ibili
ukubipilako nga waleka.

183 Takwaba umuti uwamwenso, lelo Ndi uwansansa
pantu kwaliba icundapa. Namwishiba, Nalilwalapo ico,

naine. Kawaliba ubundapishi, tecakucefyako; ubundapishi,
ubundapishi ubwamaka pabili!

18¢ Pesambilisho lyandi mailo, pamulabasa: Umufwi Wa
Bundapishi. Bakashimikila tabafikapo pali cena, nga fintu
Yoash acitile. Nga alyuminepo ukucilapo.

Lelo, lolesha, munyinane, nkashi. Ubwafwilisho ni Kristu.

185 Nangu, lekeni Nande ici, mucintamba, panuma yaici
icibokoshi icinono icakale icakulwa pano; lelo caba fye
icabukata nge cintamba icili conse ku Mbila nsuma. Yena
yalibikwa kuli Lesa. Ifwe tuli bantu ababusu. Tekuti limbi
cibikwepo golide pamulu, lelo Mupashi wa Mushilo walisa pano
nokutucitila ifintu ifikalamba.

186 Nkashi yandi, wemutemwikwa, Lesa apale umutima obe
uunono. Nga nacifyashi, kabili ngo mwana, nga uli nokusumina
ifyo Munyina Bill alandile...nangu ifyo alekweba nomba,
Ndekupela icishininkisho, wemutemwikwa, ukutila walafuma
muno, walaundapwa.

187 Nomba, lintu wacimya ukuboko kobe pakashita akanono
akapitapo, ilya inshita wacipokelela Kristu. Ndefwaya
iwe, mu maminiti ayanono, Ndefwaya wise kuno. Kabili
kuti Nashininkisha kuli iwe, kuli...Iwe niwe kapingula.
Kukusenamina kwakwa Lesa, no Mupashi wa Mushilo
abekele pano, kuti Nacilenga ukumusha. Ico nacilungama.
Nshacimonapo ukufilwa. Lelo cili nokubwekela kuli iwe
nga wafuma kuno, wamona, nga kuti wacileka. Lelo nga
tawacipokelele nakabili, te mulandu ifyo uleumfwa; twalilila
uletila, “Yesu Kristu namposha.”

188 Mwamona, na upona, Ora May, ukufuma pamuulu pano,
uko mwali abansansa nokucofa injinga ilya, nokuya pamulu
napanshi mumusebo kuno. Wali uwansansa lyena. Tawakwete
imyumfwile iyo wakwete ifyo wakwata nomba, bushe efyo cali?
Wamona? Nomba nauponena panshi apa, mulandu wakutila
tapaciba nangu cimo icakukwikatilila, wemutemwikwa.
Uponene pano apa. Lelo nomba ufwile wacetekela ukutila uli
pamulu apa, nokucetekela ico. “Kabili icicetekelo ukwabula
imilimo califwa.” Nga wacicetekela, ninshi ulecita ifintu kwati
waba pamuulu palya, kabili nomba Lesa ali nokukwimya
ukukutwala palya nakabili.

189 Uyo apo Nyinenwe Meda uwikele kunuma kulya. Alikwete
icintu cimo cine. Nalikwete icintu cimo cine. Nalishiba ifyo caba,
lelo Lesa ekondapa.

Bushe walacetekela ico, muno lucelo, Ora May?

190 Ndefwaya wise kuno. Bonse mwebashala, mwebalwele,
mwise musubwe. Cisuma.

Natukontamike imitwe yesu pakashita fye.

191 Mwe chalichi, bonse mwalimwishiba Cutis. Mwalimwishiba
Ora May. Ukulolesha fye pali Ora May, kuti mwamona ukutila
icintu cimo nacicitika. Ali uwafunshika kabili uwaumfwa ububi.
Ora May, ino ni nshita yakupwisha ifintu.

192 Ndefwaya ukumwipusha icintu cimo. Inshita ishingi, Ora
May, utila, “Nga kuti Nasanga icifulo cimo icakutampilapo. Nga
kuti Natampa pali ino nshita ukumfwako bwino, Ndecetekela
kuti Nayafwa ukuileta pamo.” Mwamona, ico nacilungama,
bushe teifyo? Ukuba, iwe uli pali iyo ncende nomba, Ora May. Uli
pancende iyawamisha mwisonde monse, pacipailo, apo Umuntu
fye umo mwisonde engakwafwa, alekwafwa, uyo ni Lesa.

193 Ndefwaya mukontamike imitwe yenu, bonse, isansheni
pamo naine mwipepo.

194 Mwebatemwikwa Taata wamu Myulu, ilyo uyu umukashana
munono umulanda...Umweo wipi nganshi. Nomba ni nyina
umwaice. Ninjishiba, pakashita akapitapo, ilyo acimya ukuboko
kwakwe, ulubembu lonse lwafumishiwapo. Mwe Lesa, Baibele
Yenu ni nte kuli ico. Mwalandile Ico ukufuma ku Muulu, ukutila,
“Uyo wingacetekela, ali no ku Mupokelela.”

195 Nomba, nakwata ukulwisha ukwabipisha kuntanshi yakwe,
Shikulu. Kabili Satana kuti amuposa, pamulu palya, nokusenda
balya bana ukubatalusha kuli ena, nokumubika mucikulwa
cakusungilamo amashilu, ukuti aleyuma umutwe wakwe
kucibumba. Lelo eshile pancende iyalinga, ileelo, kucipailo.
Eshile ku ng’anda yakwa Lesa uwa mweo. Naiminina pano,
ngefyo cili, eka, pa cipailo, lelo te eka. Ba Malaika bakwa
Lesa nabapanga inkambi. Mupashi wa Mushilo ali mupepi,
nao. Kabili ena ni nte yakumona ifintu ifingi ukucitika, kabili
nokwishiba ukutila Imwe muli Lesa. Kabili Napepa ukutila,
no mutima wandi onse, no mweo wandi onse, ukutila, buno
bushiku, ukutila Mwala afwilisha Ora May.

196 Nomba, Taata, Ndesenda ukufuma pali ici cipailo, iyo
yaikala pano pali ino ncende ya mushilo uko Mupashi
wa Mushilo akupikila...Yaleitwa amafuta ya miolife,
nangu amafuta ayasubwa, amafuta ya kusuba. Yena yaba
ukulingana nefyo Mwapele icilangililo, amafuta ukufuma
kumiolife yakumusambo. Kabili nomba ilyo Ndeya pantanshi
kukusuba nkashi yandi naya mafuta, Mwatile, “Ipepo lya
cicetekelo likapususha abalwele.” Panuma yakushimikila i
Mbila nsuma. . .

197 Pakwishiba ukutila uku ukulongana ukukalamba kuleisa,
lekeni ubufwayo Bwenu bucitwe, kuno ku Indianapolis, uko
abengi abasunkana amano, bankoma matwi, bacibulu, nafyonse
ifintu, fikeminina palya. Lelo ifwe tatuletina nangu panono.
Imwe mwalicilandile, ilyo isonde talilatendeka. Ifwe twalikwata
ukukumya kwa ku Muulu, kwishilya, ukutweba ukutila cena
Cine. Ifwe tulaya kuntanshi nomba kukubeca ulya ciwa. Abantu

besu bali mubwafya, ngefyo Loti aali, mwisambilisho muno
lucelo, kabili Abrahamu alimukonkele.

198 Satana, twakupepeka, muno lucelo. Uwesu umubusu,
umunono uwalekeleshiwa nkashi ali mubwafya, kabili
twakupepeka. Na mafuta ayasubwa, kabili nolubatisho lwa
Mupashi wa Mushilo, ne Cebo ca Bulesa icakwa Lesa, ne
Mbila nsuma, twaya mukubika amaboko pali ena, mwi
Shina lyakwa Yesu Kristu. Kabili twakutamfya ukufuma
pali ena. Yesu atile, “Kabiye,” kabili tekuti cifilwe; atile,
“Mwi Shina Lyandi bakatamfya ifiwa.” Kabili iwe uli ciwa.
Mukumfwila icipope Cakwe, twakutamfya ukuti ufume kuli
uyu, uwandi umunono. . .twamupepelako nomba, uulemoneka
uwalekeleshiwa. Umulopa wakwa Yesu Kristu ulamusamba
ukufuma kulubembu lonse. Ileelo acisaba uwasanguluka kabili
uwa mushilo mucinso cakwa Lesa, ukupitila mukuyebelela
imembu shakwe, ukupitila mukusangululwa kwa Mbila nsuma.
Twafunyapo, uku ukuba nomwenso nokusakamana. Oh, ee,
wacilamwita, lelo tekuti umwikate. Twapapatila u Mulopa ube
pakati kakwe noyu, twaiminina nga kalandilako. Nomba fuma
pa mukashana, muleke alubulwe.

199 Ukufuma pali buno bushiku ukuya kuntanshi, lekeni abe
uwasansamuka pali balya abana banono bekele pano napa
mulume wakwe. Lekeni nao ese nokuba umwina Kristu, lekeni
nabakwe bonse. Ubushiku bumo mu Bukata, ulupwa lonse
talwakaputuke kwishilya kulya, lekeni ba nyina, ba wishi, bonse,
cila umo! O mwe Lesa, peleni ici.

200 T.ekeni abe umuntungwa ukufuma pali ino mnshita.
Twamukakulula  ukupitila  mukutemwa  ukwapwililika
namafunde ayaba mu Baibele, kabili imfwa, ukushikwa,
nokubushiwa ukwakwa Yesu Kristu, ukupitila mu Mulopa
Wakwe na Mupashi wa Mushilo, twamuleta kuli Imwe. Ukupitila
mwi Shina lyakwa Yesu Kristu. Ameni.

201 Cisuma, kabiye nomba. Ifintu fyalabwekela mukubafye
bwino nga pe. Waumfwa bwino nomba? Tafilekucusha nomba;
waumfwa bwino nomba.

202 [Tapali amashiwi pali tepu—Kale.]. . .ube ififine inshita fye
yonse, kuti cawama. Mucine. Ameni. Nomba nacipwa, nkashi.
Ico cilekulenga ukumfwa uwafumishiwapo ifyakucusha. Nomba
kuti wafuma, fuma, ube Ora May nakabili, nomba, Ora Mary
umupya, umukashana wansansa muli Kristu. Lekeni conse
ici cifumepo. Ukabwele kuno, nalimo umwaka ukufuma
nomba, Lesa ngasuminisha; ukese, nokutila, “Munyina
Branham, uleibukisha lulya ulucelo wampepeleko pamuulu
palya pacipailo? Ico nacicipwisha.” Lesa akupale. Shikulu
Alumbanishiwe.

Natukontamike imitwe yesu nomba.

203 Taata Wesu uwamu Myulu, mukunakila kumulimo uwakwa
Shikulu kabili u Mupusushi, Yesu Kristu, twali Mutemwa ileelo,
nokwasanguluka, ukwamushilo, ukushakoweshiwa ukutemwa.
Kabili lekeni icikuku Cenu noluse fibe pali cila umo na onse.
Tule Mutotela pabeni abali mumpongolo yesu. Kabili twapepa
ukutila Mwalapala cila umo.

204 Paleni kakumba wesu uwatemwikwa, Munyinefye Neville,
uyo uwiminine pamo naifwe mu cakukakila i Mbila nsuma,;
uushakakilwa pamo nesonde, lelo akakilwa pamo na Kristu;
nafwala icikako cakwa Lesa, aletinta iceleta ca Mbila nsuma
yakale, aleya, uwakakilwa pamo nga abekala calo nababomfi
bakwa Lesa.

205 Paleni bonse ba dikoni, abacetekelwa, kasunga wacipao,
umuntu onse uwasakamana, bonse ba membala, bakapepa,
abeni. Mwe Lesa, kuleisa ukulongana kulya ku Indianapolis.
Mwe Lesa, Nshili uwalinga ukupalwa, lelo Imwe muli nokupala
abantu, ukupitila mukushimikila kwa Cebo! Tecakutwishika
lelo imyanda ili nokwiminina.

206 Twasuba noyu namayo, mwi Shina lyakwa Yesu Kristu,
ukutila Mwalamwafwilisha nokufumyapo ubwafya bwakwe,
ilyo twabika amaboko pali ena, ukupitila mwi Shina lyakwa
Yesu Kristu. Nomba, Shifwe uwa mu Myulu, cipeleni ukutila
uluse Lwenu lupelwe kuli ena, mwi Shina lyakwa Kristu.

207 Nomba ne mitwe yesu iyakontamikwa, Ndeingililamo
nomba nga kuliko umo muno uyo uwinga—uyo wingesa
ku cipailo, kuti afwaya ukwisa nokufukama kwi Shiwi
lyepepo, abapokelele Kristu, nangu abaleumfwa ukutila kuti
mwafwaya ukupepa panono panuma yabutandashi wa Mupashi
wa Mushilo. Bushe tamuleumfwa bwino palwa ico? Bushe
tamuleumfwa bwino?

Isa kuno, Munyina Neville.

208 Nibanga abengemyafye amaboko yabo, nokutila, “Ndefwaya
ukwisa kucipailo kwipepo fye ilinono.” Bushe kuti mwaimya
ukuboko kwenu, nokutila, “Ndefwaya ukuisangulula ne mwine,
panono.” Oh, Lesa amupale. Cisuma.

209 Nomba, mona, Munyina Neville, Ndetontonkanya,
Nalimumona mukwenda kwakwe konse, ena mwaume uwacine
cine. Musangafye cimo cine cila bushiku. Nga cakutila ubulwi
buleya bwino nangu bwabipa, Munyina Neville aba fye cimo
cine. Ndetasha Lesa pali ico. Munyina Neville tekuti acite
ico palwakwe umwine; cisenda Lesa ukucita ico. Kabili Ndi
uwansansa pakutila ili bumba lya mpaanga lyalikwata kacema
nga Munyina Neville. Napepa ukutila Mupashi wa Mushilo
ali nokumwafwilisha no kumupala. Nalimutemwa, kabili
Nalitemwa abantu bakwe. Kabili imwe bonse mwe bantu
twalitemwa, kabili tulepepa ukutila Lesa ali no kumupala.



34 ICEBO ICALANDWA

210 T.elo nomba ilyo tulekontamika imitwe yesu nakabili,
Nalaipusha ukutila abo abalefwaya ukupepelwa, kabili nga
mulefwaya ukufukama nokuisangulula mwebene, kuti mwaisa
mukuicefya kucipailo.
211 Nomba, Munyina Neville, bapepeleniko, nga kuti mwacita.
Ndefwaya imwe ukuba muli ici. Cila muntu alepepa.

[Munyina Neville apepa—Kale.]

Nga kuti watampa ukuya ku ci-. .. €\

